
ዝተመቕለት ዝተመቕለት 
ልቢልቢ

‘የለኻን’ ምስ ተባህልካ ዘሎ ‘የለኻን’ ምስ ተባህልካ ዘሎ 
ስምዒትስምዒት

ወጽዓ ዝድበስወጽዓ ዝድበስ
ብይቕሬታን  ካሕሳን . . .ብይቕሬታን  ካሕሳን . . .

ደቂ-ኣንስትዮ ‘ዩሞጃ’፡ ናይ ደቂ-ኣንስትዮ ‘ዩሞጃ’፡ ናይ 
ዘመንና ዋዕሮታትዘመንና ዋዕሮታት

ሃገራዊት ጋንታ ኣትሌቲክስ ሃገራዊት ጋንታ ኣትሌቲክስ 
ምዉቕ ኣቀባብላ ተገይሩላምዉቕ ኣቀባብላ ተገይሩላ

ሚኒስትሪ ሕርሻ፡ ኣብ መኸተ ኣንበጣ ምድረበዳ ገምጋም ኣካዪዱሚኒስትሪ ሕርሻ፡ ብ2 ሚያዝያ፡ ኣብ 
ዞባታት ሰሜናውን ደቡባውን ቀይሕ 
ባሕሪ፡ ኣብ ዓመተ 2023/2024 ኣብ 
መኸተ ኣንበጣ ምድረ-በዳ ኣብ ዝተኻየደ 
ንጥፈታት - ገምጋም ኣካዪዱ። 
 ኣብ ከተማ ባጽዕ ኣብ ዝተገብረ 

ገምጋም፡ ሚኒስተር ሕርሻ ኣቶ ኣረፋይነ 
በርሀ፡ ኣመሓደርቲ ዞባታትን ንኡሳን 
ዞባታትን፡ ኣባላት ባይቶ፡ ሓለፍትን 
ክኢላታትን ሕርሻን ወከልቲ ሓረስቶትን 
ተሳቲፎም።
 ዋና ኣካያዲ ስራሕ ዞባ ሰሜናዊ ቀይሕ 

ባሕሪ ኣቶ ክብሮም ዓንደሚካኤል፡ ኣብ’ቲ 
ዞባ ዝካየድ ንጥፈታት ምክልኻል ኣንበጣ 
ምድረበዳ፡ ንመላእ ሃገርን ጐረባብትን 
ዘድሕን ስራሕ ምዃኑ ኣስሚርሉ።
 ዋና ዳይረክተር ክፍሊ ሕርሻን መሬትን 

ዞባ ሰሜናዊ ቀይሕ ባሕሪ ኣቶ ተስፊት 
ገረዝግሄር ድማ፡ ምስ ዝሓለፉ ሓሙሽተ 
ዓመታት ብምንጽጻር፡ ኣብ ዓመተ 
2023/2024 ዝርጋሐን ጻዕቅን ዝለዓለ 
ምንባሩ፣ ካብ ንኡስ ዞባ ቅሮራ ክሳብ 
ንኡስ ዞባ ኣራዕታ ኣብ 59 ሽሕ ሄክታር 
ቍጽጽር ከም እተኻየደ፣ ልዕሊ 1,400 
ዓቕሚ-ሰብ፡ 14 ነጸግትን 4 ናይ ኰለላን 
መካይን ከም ከምእተሳተፈ፣ ብውሁድ 
ስራሕ ኣባላት ሕርሻ፡ ምምሕዳራትን 
ሓይልታት ምክልኻልን፡ እቲ ሓደገኛ 
ለበዳ ኣንበጣ - ኣብ ዘራእቲ ይኹን 
መጋሃጫ ዝጥቀስ ጕድኣት ከየውረደ ኣብ 
ትሕቲ ምቊጽጻር ከምዝኣተወ ኣረዲኡ።

ሃ.ማ.ሓ.ስ.ኲ.ኤ፡ ናይ ዘቤታዊ መፍረ ባዮ-ጋዝ ፈተነ ኣካዪዱሃገራዊ ማሕበር ሓርበኛታት ስንኩላን 
ኲናት ኤርትራ (ሃ.ማ.ሓ.ስ.ኲ.ኤ)፡ ኣብ 
ገረሚ - ንኡስ ዞባ ሰረጀቓ ናይ ዘቤታዊ 
መፍረ ባዮ-ጋዝ ዕዉት ፈተነ ኣካዪዱ፣ 
ልዕሊ 388 ሽሕ ናቕፋ ዝግመት 
ንዋታዊ ሓገዝ ድማ ረኺቡ። 
 እቲ ብደገፍ ጨንፈር ማሕበር ኣብ 

ሽቱትጋርት - ጀርመን ዝተተግበረ 
ፈተነ ዘቤታዊ መፍረ ባዮ-ጋዝ፡ ነቶም 
መነባብሮኦም ኣብ ማሕረስን መጓሰን 

 ተሳተፍቲ፡ ነቝጣታት ወፍሪ ካብ 
መንበሪ ኣባይቲ ክርሕቃ፣ ኣብ ጋድም 
ሓሊብ ዝርከብ መሕጸቢ ነጸግቲ 
መካይንን መሳርሒታትን ተጸጊኑ ግቡእ 
ስርሑ ክጅምር፣ ድሕነት ወፋሮ ልዕሊ 
ኹሉ ክስራዕ፣ ተጠቃምነት ምዕቡል 
ቴክኖሎጂ ክሕሰበሉን ስልጠናታት 
ክውደብን፣ ምስ ጐረባብቲ ሃገራት ስሩዕ 
ሓባራዊ ኰለላታት ዝግበረሉ መገዲ 

ክፍጠር፣ ውሕሉል ኣጠቓቕማ ጸረ-
ባልዕ መድሃኒት ዝያዳ ክድፋኣሉ፣ ምስ 
ዝርአ ዘሎ ክሊማዊ ለውጢ - ምድላዋት 
ዝያዳ ክዓዝዝን ክጻፈፍን ዝብሉ ኣገደስቲ 
ርእይቶታትን ለበዋታትን ኣቕሪቦም።
 ኣመሓዳሪ ዞባ ደቡባዊ ቀይሕ ባሕሪ 

ኣቶ መሓመድ-ስዒድ ማንታይ፡ ኣብ 
ዝሓለፈ ዓመት፡ ብዘይካ ኣብ ንኡስ ዞባ 
ኣራዕታ ኣብ 25 ሄክታር፡ ኣብ’ቲ ዞባ 

ብተዛማዲ ተርእዮ ኣንበጣ ምድረበዳ 
ከምዘይነበረ ብምሕባር፣ ኣብዚ እዋን ግና - 
ኣብ ብዙሕ ከባቢታት ዝናብ ብምጅማሩ፡ 
ምጽፋይ ከይጅመር ስግኣት ምህላዉን 
ኣድላዪ ክትትል ክግበርን ኣተሓሳሲቡ። 
 ሚኒስተር ኣረፋይነ በርሀ፡ ኣብ ዓመተ 

2023/2024 ዝተኻየደ መኸተ ኣንበጣ 
ምድረ-በዳ፡ ሳላ ውዳበ፡ ስጥመትን 
ዲሲፕሊንን ክኢላታት ሕርሻ፡ 

ምምሕዳራትን ሓይልታት ምክልኻልን 
ዕዉት ምንባሩ፣ ብሕጂ’ውን ምሉእ 
ዓመት ብውህደት እንተደኣ ተሰሪሑሉ፡ 
ልዕሊ ዓቕምና ከምዘይኰነ ብምምልካት፡ 
ውሕሉል ኣጠቓቕማ መድሃኒት ጸረ-
ባልዕ፣ ምፍራይ ተካእቲ ኣባላት ወፍሪ 
ምክልኻል ኣንበጣ፣ ከምኡ’ውን ምቕራብ 
ኣማራጺታት ቍጽጽር ኣንበጣ ብዕቱብ 
ክተሓዝ ኣዘኻኺሩ።

ዝምርኰስ ሓርበኛታት፡ ምንጪ ጽሩይ 
ጸዓት ንምውሓስ እዩ።
 ነዚ መደብ እዚ ንምትግባር፡ ኣብ 

2022ን 2023ን፡ ን300 ኣባላት ናይ 
ምትካልን ኣጠቓቕማን ባዮ-ጋዝ 
መባእታዊ ስልጠና ተወዲቡ ምንባሩ፡ 
ሓላፊ ክፍሊ ውዳበን ሓበሬታን ማሕበር 
ኣቶ መሓመድኑር እድሪስ ገሊጹ።

 ኣማኻሪ ሃ.ማ.ሓ.ስ.ኲ.ኤ. ኣቶ ኪዳነ 
ፈዳይ፡ ብዛዕባ’ቲ ዝተኻየደ ፈተነ 
ኣመልኪቱ ኣብ ዝሃቦ ሓበሬታ፡ እቲ 
ዒባን ማይን ብምድዋስ ብንኡስ መጠን 
ተኣታትዩ ዘሎ ፕሮጀክት፡ ኣብ ምሕላው 
ጽሬት ከባብን ምክልኻል ብርሰት 
ኣግራብን እውን ኣስተዋጽኦ ከምዝገብር 
ኣረዲኡ።

 እዚ ከም’ዚ ኢሉ እንከሎ፡ 
ሃ.ማ,ሓ.ስ.ኲ.ኤ ካብ ግዱሳት 
ኤርትራውያን ኣባላትን ዘይኣባላትን 
ጉጅለ EPLF HGDEF VISION 
PALTALK ROOM - ልዕሊ 388 
ሽሕ ናቕፋ ዝግመት ንዋታዊ ሓገዝ 
ረኺቡ።
 እቲ ብ2 ሚያዝያ ዝተረከበ ሓገዝ፡ ኣብ 

መዓስከር ደንደን ንዝእለዩ ሓርበኛታት 
ስንኩላን ዝውዕል ኰይኑ፡ 500 
ኮቦርታታትን 590 ምሉእ ኣንሶላታትን 
የጠቓልል።
 ኣብ’ቲ ናይ ምርኽኻብ ሰነ-ስርዓት፡ 

ሓላፊ ክፍሊ ውደባን ሓበሬታን ሃገራዊ 
ማሕበር ሓርበኛታት ስንኩላን ኲናት 
ኤርትራ - ኣቶ መሓመድኑር እድሪስ 

ኣብ ዘስመዖ ቃል፡ 
እቲ ሓገዝ መቐጸልታ 
ናይ’ቲ ኣቐዲሙ 
ብመልክዕ ገንዘብን 
ንዋትን ክግበር 
ዝጸንሐ ሓገዛት ምዃኑ 
ብምጥቃስ፡ ተበግሶ 
ንዝወሰዱ ዜጋታት 
ምስጋና ኣቕሪቡ።
 ነቲ ሓገዝ ዘረከቡ 

ዜጋታት፡ ንስድራ 
ስዉኣትን ሓርበኛታት 
ስንኩላንን ምሕጋዝ - 
ናይ ነፍሲ-ወከፍ ዜጋ 
ሓላፍነት ከምዝዀነ 
ገሊጾም።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቤተልሄም ታደሰ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ፍኖትፍኖትፍኖትፍኖት
ዳህላክ ነጋሲዳህላክ ነጋሲ

ደቂ-ኣንስትዮ ‘ዩሞጃ’፡ ናይ ዘመንና ዋዕሮታትኣብ ዝተፈላለየ ኲርናዓት ዓለም ዝነብሩ 
ሕብረተ-ሰባት፡ ንሓያሎ ዓመታት 
ዝተኸተልዎ ሜላን ኣገባብን መነባብሮ 
ኣለዎም። ኣብ ገለ ክፋል ዓለም ነውሪ 
ወይ ዘይልሙድ ዝዀነ ተግባር፡ ኣከዳድና፡ 
ኣመጋግባ ….፡ ኣብቲ ካልእ ክፋል ንቡር 
ክኸውን ይኽእል እዩ። ስለ’ዚ፡ ወትሩ ኣብ 
ከባቢና እንዕዘቦ፡ እንኽተሎ ወይ እነተግብሮ 
ንጥፈት፡ ዝቐደሙ ወለዶታት ተቐቢሎም 
ዘረከቡና እዩ። ሓረግ ወለዶታት ሓልዩ 
ኣብዚ ደረጃ ዝበጽሐ ባህልን ልምድን፡ 
ብዙሕ ወርቃዊ ክብርታት ዝሓቘፈ እዩ። 
ብገለ ሽነኹ ድማ፡ ግጉይ ወይ ጎዳኢ 
ልምድታት ኣለዎ። ንኣብነት፡ ኣብ ሰፊሕ 
ከባቢታት ዓለም ኣብ ልዕሊ ደቂ-ኣንስትዮ 
ዝወርድ ኣደራዕ ክጥቀስ ይከኣል። 
ኣብ ብዙሕ ከባቢታት ዓለም፡ ንጓል-
ኣንስተይቲ ከም ተራ ኣቕሓ፡ ከም ዋንነት 
ወለዳ ወይ በዓል-ቤታ ገይርካ ናይ ምርኣይ 
ግጉይ ኣረኣእያ ኣሎ። እዚ ግጉይ/ድሑር 
ኣተሓሳስባን ኣጠማምታን ዝመንቀሊኡ 
ልምድታት ድማ፡ ኣብ ኣእምሮኣውን 
ኣካላውን ዕብየት ደቂ-ኣንስትዮ ዘስዕቦ 
ሃስያ ምሒር ከቢድ እዩ። ብሰንኪ’ቲ 
ዘኸትሎ ጥዕናዊ ሳዕቤን፡ ግዳያት ብሕዱር 
ሕማም ክሳቐያን ንሞት ክቃልዓን ይኽእላ።  
ብዙሓት ገዛእ-ርእሰን ብግቡእ ከመሓድራን 
ከማእዝናን ዝኽእላ ደቂ-ኣንስትዮ፡ ኣብ 
መቝሕ ድሑር ባህልን ልምድን 
ተኣሲረን ክነብራ ተገዲደን እየን። ነቲ 
መቝሕ ዝሰበራ ብርክት ዝበላ እውን 
ኣለዋ። ብፍላይ፡ እተን ንጨቋኒ ኣተሓሕዛ 
ሕብረተ-ሰበን ብምስዓር ኣብነታውያን 
ክዀና ዝኸኣላ ደቂ-ኣንስትዮ፡ታሪኸን 
ብተደጋጋሚ ይጽወን ንወለዶታት 
ይሰጋገርን ኣሎ። ንሎሚ - ኣብ ሓንቲ 
ዕውትቲ ጓል-ኣንስተይቲ ጥራይ ዘይኰንና፡ 
ኣንጻር ኲሉ ኣድልዎ ኣብ ዝቃለሳ ዘለዋ 
ብርክት ዝበላ ደቂ-ኣንስትዮ ከነተኲር 
ኢና። 
እተን ደቂ-ኣንስትዮ፡ ሕብረተ-ሰበን ኣብ 
ልዕሊአን ዘውርዶ በደል ብምቅዋም፡ 
ንዝነብራሉ ዓድን ቤተ-ሰብን ብምርሕራሕ 
ባዕላተን ኣብ ዝመስረታኣ ዓዲ ዝነብራ ዘለዋ 
እየን። ኣብዚ እዋን ብዙሕ ማሕለኻታት 
ሰጊረን፡ ገዛእ-ርእሰን ብምኽኣል ሰላማዊ 

ናብራ ክመርሓ ይርከባ። ‘ዩሞጃ’ ብቋንቋ 
ስዋሂሊ ሓድነት ማለት እዩ። እታ ብደቂ-
ኣንስትዮ እትመሓደር ዓዲ ከኣ ‘ዩሞጃ’ 
ብዝብል ስም እትጽዋዕ ኰይና፡ ኣብ ሃገረ 
ኬንያ ትርከብ። ካብ ከተማ ናይሮቢ 
380 ኪሎ-ሜተር ርሒቑ ኣብ ዝርከብ 
‘ሳምቡሩ’ ዝበሃል ኣውራጃ ዝተደኰነት 
እያ። ኣብ ሕብረተ-ሰብ ሳምቡሩ፡ ንደቂ-
ኣንስትዮ ዝወሃብ ግቡእ ክብርን መሰልን 
ድሩት እዩ። ማዕረ ደቂ-ተባዕትዮ 
ተንቀሳቓስን ዘይተንቀሳቓስን ንብረት 
ክውንና ኣይፍቀደንን። ከምኡ’ውን 
ብሰንኪ’ቲ ንነዊሕ ዓመታት ዝጸንሐ 
ድሑር ባህሊ፡ ደቂ-ኣንስትዮ ከም ንብረት 
ሰብኡተን እየን ዝቑጸራ። 
ኣብቲ ሕብረተ-ሰብ፡ ደቂ-ኣንስትዮ ትሕቲ 
ዕድመ እንከለዋ ምምርዓው፡ ከምኡ 
ድማ ብዕድመ ምሒር ምስ ዝዓብዩወን 
ደቂ-ተባዕትዮ ምምርዓው ልሙድ 
ተርእዮ እዩ። ብተወሳኺ፡ ንዝወርደን 
ጾታዊ ዓመጽን ዘቤታዊ መጥቃዕትን 
ክቃወማ ዘኽእለን ዓቕሚ የብለንን። እተን 
ጾታዊ ዓመጽ ዘጋጥመን ደቂ-ኣንስትዮ 
ኣውን፡ ብሰብኡተን ከም ርኹሳት ወይ 
ሓጥያተኛታት ሰለ ዝቁጸራ፡ ካብ ገዝአን 
ተሰጒገን ብዘይ መጽለሊ ይተርፋ። ኣብ 
ርእስ’ዚ፡ እቲ ሕብረተ-ሰብ፡ ደቂ-ኣንስትዮ 
ዕድል ትምህርቲ ክረኽባ፡ መሬትን 
ጥሪትን ክውንና ዘየፍቅድ ብምዃኑ፡ 
ኣብ’ቲ ቦታ ብዙሕ ሰብኣዊ መሰል 
ዝተነፍገን እየን። ስለ’ዚ፡ ደቂ-ኣንስትዮ እቲ 
ሕብረተ-ሰብ ንመጻኢ ህይወተንን ህይወት 

ደቀንን ኣብ ሓደጋ ንዝሸምም ተግባራት 
ብምቅዋም፡ ኣብቲ ዝመስረታኦ ስፍራ 
ተገሊለን ይነብራ ኣለዋ።   
ረበካ ሎሎሶሊ፡ ሓንቲ ካብ መስረትቲ 
ናይ’ታ ዓዲ እያ። ኣብ ማእከል መሰልጠኒ 
ነርስታት እኳ ትምህርታ ትከታተል 
እንተነበረት፡ ብሰንኪ ሕጽረት ገንዘብ 
ካብ መኣዲ ፍልጠት ክትግለል ተገዲዳ 
እያ። ብሰንኪ’ዚ ከኣ ኣብ ንኡስ ዕድሚኣ 
ተመርዕያ። ንሳ፡ ማዕረ ደቂ-ተባዕትዮ ሰሪሓ 
ከም እተድምዕ ትኣምን ብምንባራ፡ ድሕሪ 
ሓዳር ምምስራታ ኣብ ንግዲ ክትነጥፍን 
ንመሰል ደቂ-ኣንስትዮ ክትሕለቕን 
ጀሚራ። ኣብ ልዕሊ ደቂ-ኣንስትዮ 
ዝወርድ ዝነበረ ዓመጻት ተቓውሞኣ ሰለ 
ዘስምዐት፡ ደቂ-ተባዕትዮ እቲ ከባቢ ኣብ 
ልዕሊኣ ጎነጻዊ መጥቃዕቲ ብምፍጻምን 
ገንዘባ ብምሕዳግን፡ ነቲ ዝጀመረቶ 
ጒዕዞ ቃልሲ ክቘጽዩዎ ፈቲኖም። ብዓል-
ቤታ፡ ነቲ ኣብ ልዕሊኣ ዝተፈጸመ በደል 
ክከላኸለላን ክጣበቐላን ኣይተራእየን። 
ስለዚ፡ ህይወታ ኣብ ሓደጋ ከም ዝኣተወ 
ምስ ተገንዘበት፡ ነቲ እትነብረሉ ከባቢ 
ራሕሪሓ ኣብ 1990 ዓ.ም ምስ ከምኣ 
ዝኣመሰላ 15 ደቂ-ኣንስትዮ ኰይና - ነታ 
ሓዳስ ዓዲ መስሪተናኣ። በዚ ከኣ እተን 
ብዘይ መጽለሊ ዝተረፋ ደቂ-ኣንስትዮ፡ 
ኣብቲ ሰላማዊ ስፍራ ሰላምን ፍትሕን 
ዝዓሰሎ ህይወት ክመርሓ ጀመራ።
እተን ንዂሉ ኣድልዎ ነጺገን፡ ኣብ ርእሰ-
ምርኰሳ ብምእማን ጒዕዘአን ዝፈለማ ደቂ-
ኣንስትዮ፡ መጻኢአን ውሑስ ክኸውን 
ብቐዳምነት ብቑጠባ ነብሰን ክኸእላ 
ነይሩወን። ስለ’ዚ፡ ኣብቲ ፈለማ ዋላ’ኳ 
ኣብ ሕርሻ ክነጥፋ እንተጀመራ፡ ተመኰሮ 
ሰለዘይነበረን ክዕወታ ኣይከኣላን። 
ብድሕሪ’ዚ፡ ንባህለን ዝውክል ኢደ-ጥበባዊ 
ስርሓት ብምድላው፡ ክዕዘብወን/ክርእዩለን 
ንዝመጽኡ ዝተፈላለዩ በጻሕቲ ክሸጣሎም 
ጀመራ። እቲ ጥበባዊ ስርሓተን ተጠላብነት 
ንኽህልዎን ንኽዓብን፡ ዝተፈላለዩ ኣካላት 
ሓገዝ ኣበርከቱለን። ብዘይካ’ዚ፡ ፍርያተን 
ካብታ ዓዲ ከይተሓጽረ ናብ ካልእ 
ዕዳጋታት ንክቐርብ’ውን ዝተሓባበርወን 
ግዱሳት ከም ዘለዉ ይጠቕሳ። ብዘይካ’ቲ 
ምንጪ እቶተን ዝዀነ ንባህሊ ከባቢአን 
ዘንጸባርቕ ኢደ-ጥበባዊ ስርሓት፡ ብውሑድ 

ዓቐን ኣልኮል ዝተዳለወ ቢራ’ውን ናብ 
ዕዳጋ የቕርባ። ካብ’ቲ ዝረኽባኦ ጠቕላላ 
ኣታዊ - 10% ግብሪ ነታ ዓዲ ብምኽፋል፡ 
ንጠለባት ቤት-ትምህርትን ካልእ 
ማሕበራዊ ኣገልግሎታትን የማልኣ።    
ንሓፈሻዊ መነባብሮአንን ኲነታተንን 
ዝምልከት ኣኼባ ኣብ ዝገብራሉ እዋን፡ 
‘ኦም ወግዒ’ ተባሂሉ ኣብ ጽዋዕ ቦታ ኲለን 
ነበርቲ ብምእካብ ውሳነታተን የሕልፋ። 
እቲ ኣኼባ ብረበካ ሎሎሶሊ ዝምራሕ 
ኰይኑ፡ ኲለን ኣባላት ርእይቶአን ብማዕረ 
ይገልጻ። ብዘይካ’ዚ፡ ናብ ካልኦት ዓድታት 
እናተንቀሳቐሳ እውን ብዛዕባ መሰል ደቂ-
ኣንስትዮ ይገልጻን ወፍሪ ኣንጻር ክሽቦ 
ደቂ-ኣንስትዮ የካይዳን። ከምኡ’ውን 
ኣብቲ ከባቢ ንዝነብሩ ዘኽታማት ህጻናት 
ይናብያ። ብእተፈላለዩ ተመሓላላፍቲ 
ሕማማት ንዝተጠቕዑ ህጻናት እውን - 
ተቐቢለን ከም ዝኣልያ ይግለጽ። 
ኲሉን ነበርቲ እታ ዓዲ፡ ናይ ሕብረተ-
ሰብ ሳምቡር ባህላዊ ክዳንን መጋየጽን 
ይለብሳ። ረብካ ሎሎሶሊ ኣብታ ዓዲ 

ብዘለዋ ልዑል ኣበርክቶ፡ ኣብ ገጠራት 
ኣብ መንጎ መንእሰያትን ዓበይትን 
ደቂ-ኣንስትዮ ዝተመዓራረየ መነባብሮ 
ንኽህሉ ንዝጣበቕ ትካል፡ ኣደ-
መንበር ኰይና ካብ 1995 ክሳብ 2005 
ኣገልጊላቶ። ብዘይካ’ዚ፡ ምስ ዝተፈላለዩ 
መንግስታውያንን ዘይመንግስታውያን 
ትካላት ብምዕያይ፡ ኣብ እተፈላለየ ዕማማት 
ነጢፋ። በቲ እተካይዶ ምንቅስቓስ 
ድማ፡ ምስ ፍሉጣትን ጸለውትን ሰባት 
ንኽትራከብን ክትዘራረብን ዕድል 
ረኺባ። ብዘይካ’ዚ፡ ንውጽኢት ዕውት 
ስርሓ ዝምስክሩ ዝተፈላለዩ ኣህጉራዊ 
ሽልማታት በብእዋኑ ተቐቢላ።    
መብዛሕትኦም ኣብ ከባቢ እታ ዓዲ 
ዝነብሩ ቈልዑ ዕድመኦም ንትምህርቲ 
ምስ ኣኸለ፡ ኣብ ክንዲ ፍልጠት ክቕስሙ 
ናብ ኣብያተ-ትምህርቲ ዝለኣኹ፡ ጥሪት 
ክጓስዩ ኣብ በረኻ’ዮም ዝዛውኑ። ብኣንጻሩ፡ 
ኣብ ዩሞጃ ዝርከቡ ቈልዑ - ናይ መባእታ 
ደረጃ ትምህርቲ ክከታተሉ ዕድል 
ረኾቦም እዮም። እታ ቤት-ትምህርቲ፡ 
ደቂ-ኣንስትዮ ተኻፈልቲ ማዕረ ዕድላት 
ትምህርቲ ንክዀናን፡ ንኻልኦት ተመሳሳሊ 

ብድሆታት ዘለወን ንምትብባዕን ዓሊማ 
እያ ኣብ 2014 ተኸፊታ። ዋላ’ኳ ካብ 
ዓመት ናብ ዓመት ዕብየትን ምዕባለን 
ተመዝግብ እንተሃለወት፡ ብቑዕ ኣገልግሎት 
ትምህርቲ ንምሃብ ግን፡ ኣድላዪ ዘበለ 
መሳለጥያታት ገና ይማልኣላ ኣሎ። እታ 
ቤት ትምህርቲ፡ ነቶም ኣብታ ዓዲ ዝነብሩ 
ቈልዑ ጥራይ ዘይኰነ፡ እንተላይ ነቶም 
ኣብቲ ከባቢ ዝነብሩ ዜጋታት’ውን ስሩዕ 
ኣገልግሎት ትህብ። ከም ውጽኢቱ፡ ቁጽሪ 
ተማሃሮ እናበረኸ ይመጽእ ኣሎ።  
ደቂ-ተባዕትዮ ኣብ ዩሞጃ ንግዜኡ ክኣትዉ 
ዝፍቀዶም ኰይኑ፡ ኣብኡ ክነብሩ ግን ብሕጊ 
ናይታ ዓዲ ኲልኩል እዩ። ብዘይካ’ቶም 
ኣብኡ ተወሊዶም ዝዓብዩ ቈልዑ፡ ካልኦት 
ኣብኡ ዝነብሩ የለዉን። ነተን ንድሑር 
ልምድን ባህልን ብምቅዋም ዝተገለላ ደቂ-
ኣንስትዮ ክዕዘቡ ዝመጽኡ በጻሕቲ ግን፡ 
ማዕጾ እታ ዓዲ ወትሩ ርሕው እዩ። ኣብ 
ርእሲ’ዚ፡ ኣብታ ዓዲ ዝዓበየ’ሞ ዕድሚኡ 
18 ዓመት ዝኣኸለ ወዲ-ተባዕታይ፡ ካብቲ 
ስፍራ ንኽወጽእ ዝኽልክሎ የለን።   
ኣብቲ ከባቢ ዝነብሩ ደቂ-ተባዕትዮ፡ ከም 

ግብረ-መልሲ ናይ’ቲ በተን ደቂ-ኣንስትዮ 
ዝተወስደ ስጕምቲ፡ ናይ ብሕቶም ስፍራ 
ብምኽላል ንበይኖም ተገሊሎም ክነብሩ’ኳ 
እንተፈተኑ፡ ክዕወቱ ኣይከኣሉን። ምስ’ተን 
ደቂ-ኣንስትዮ ንኽወዳደሩ ዘበገስዎ ንግዳዊ 
ንጥፈታት’ውን፡ ነዊሕ ክስጒም ኣይከኣለን። 
ኣብ ልዕሊአን ናይ ራዕድን ሽበራን ተግባራት 
ብምፍጻም - ክብትንወንን ከፈራርሕወንን 
እውን ሃቂኖም ነይሮም። እንተዀነ፡ እቲ 
ተግባር ዝያዳ ሓይሊ ኰይኑወን ደኣ’ምበር፡ 
ካብ ዕላማአን ከሰናኽለን ኣይከኣለን። 
ሕልሚ ነፍሲ-ወከፍ ነባሪት ዩሞጃ፡ ንክሽቦ 
ጓል-ኣንስተይቲ ዝቃወም ወፍሪ ምሕያል 
እዩ። ከምኡ’ውን፡ ምንጪ ቁጠባዊ እቶተን 
ዝዀነ ኢደ-ጥበባዊ ስርሓት ንምዕባዩ 
መደብ ኣለወን። ቀንዲ ኣተኲረን ዝሰርሓሉ 
ድማ፡ ናብ ዝለዓለ ደረጃ ትምህርቲ 
ክቕጽላ ንዝደልያ ደቂ-ኣንስትዮ ተማሃሮ 
ናይ ማህደረ ትምህርቲ ዕድል ምጥጣሕ 
እዩ። ካብ’ቶም ካብ እተፈላለየ ኲርናዕ 
ዓለም ዝውሕዙ በጻሕቲ፡ ዝያዳ ኣታዊ 
ዘኻዕብታሉ መደባት ምስራዕ’ውን ሓደ 
ካብቲ መደባተን እዩ። ብሓፈሻ፡ ማዕርነት 
ኣብ ኲሉ ጽፍሒ ንኽነግስ ኣበርቲዐን 
ከም ዝሰርሓ ይገልጻ። ዩሞጃ፡ ብእሾኽን 
ትሪኳላታን ዝተሓጽረት ስፍራ እያ። ግዳይ 
ዝተፈላለየ መጥቃዕቲ ኰይነን ዝነበራ 
ደቂ-ኣንስትዮ፡ ድሕነተን ኣውሒሰን፡ ናይ 
ትምህርቲ ዕድል ረኺበንን ነብሰን ክኢለንን 
ዝነብራሉ ምቹእ ቦታ ኰይኑ ኣሎ። 
ኣብ ከምኡ ማዕርነት ዝጐደሎ - ድሑር 
ልምድታት ዝወረሮ ሕብረተ-ሰብ ዝነብራ 
ኣብ ካልእ ክፋል ዓለም ዝርከባ ደቂ-
ኣንስትዮ እምበኣር፡ እቲ ንሳተን ንስለ 
ማዕርነትን መሰልን ዝወሰዳኦ ስጒምቲ 
ርዝነቱ ብዝግባእ ተገንዚበን ክጥቀማሉ 
የድሊ።

ወጽዓ ዝድበስ
ብይቕሬታን ካሕሳን ጥራይ’ዩ

ፕሮፈሰር የማነብርሃን ግርማጼን

 ታሪኽ ግፍዒን በደልን ዝዝከር ንቂምን 
ቅርሕንቲን ኣይኮነን። ታሪኻዊ ወጽዓ 
ብስርዓት ክጽሓፈሉን ክስነድን ዘድልየሉ 
ዓቢን ጠቓሚን ምኽንያት ኣሎ። ከመይሲ 
ዝበደለ ክርስዕ ይኽእል’ዩ። ዝተበደለ እውን 
እንተኾነ ብዝተፈላለየ መልክዕ ክስንዶ 
እንተዘይ ክኢሉ፡ መጻእቲ ወለዶታቱ 
ክፈልጥዎ ኣይክእሉን እዮም። ታሪኻዊ 
ወጽዓ ብዝግባእ ምዝካር ዘድሊ ብቐንዱ 
መጻእቲ ወለዶታት በደልቲን ተበደልቲን 
ንቕሓት ከጥርይሉ እሞ ንኸይደግስ 
እዩ። ምስዚ ተኣሳሲሩ ዝኸይድ ጉዳይ 
ይቕሬታን ካሕሳን እውን ኣሎ። እዚ 
እውን ንቁጠባዊ ረብሓ ዘይኮነ፡ ካብኡ 
ዝዓዝዝ ኣዝዩ ረዚን መልእኽቲ ስለዘለዎ 
ኣገዳስነቱ ልዑል እዩ። 
 ከምዝፍለጥ መሳፍንቲን መራሕቲን 

ኢትዮጵያ ምስ ደገፍቶም ኣብ ልዕሊ 
ህዝቢ ኤርትራ ማእለያ ዘይብሉ 
ኣረሜናዊ ግፍዒታትን ገዚፍ ዕንወትን 
ዝምታን ፈጺሞም እዮም። እዚ 
ኢሰብኣዊ ተግባራት’ዚ ዓሚቚን 
ዝርዝራዊን መጽናዕቲ ተኻይድሉ 
ኣብ ብዙሕ ቅጺታት መጻሓፍቲ ምስ 
ዝሰፍር ፊልምታትን ሓወልትታትን 
ምስ ዝስርሓሉ፡ ንዘሎን መጻኢን ወለዶን 
መለበምን መምሃርን ኮይኑ ካብ መጻኢ 
ስቓይን ውርደትን ንምድሓን ሓጋዚ 
እዩ። 
 ዕላማ ናይዚ ጽሑፍ’ዚ፡ ብዛዕባ’ቲ 

ኣብ ልዕሊ ህዝቢ ኤርትራ ዝተፈጸመ 
ግፍዒን በደልን ምግላጽ ኣይኮነን። ነዚ 
ጽሑፍ’ዚ ክጽሕፍ ዝደረኸኒ፡ ኢትዮጵያ 
ኣብ ልዕሊ ህዝቢ ኤርትራ ዝፈጸመቶ 
ዘስካሕክሕ ኣራዊታዊ ተግባር ብምርሳዕ 
ወይ ደይ መደይ ኢልካ ብምዕባጥ፡ ሎሚ 
ገለ ኢትዮጵያውያን ኣሕዋት ሓንቲ 
በደል ከምዘይፈጸሙ ኣምሲሎም ክዛረቡ 
ስለዝሰምዕ እዩ። ናይ እዋን ጃንሆይን 
ደርግን ይትረፍ፡ እቲ ድሕሪ ናጽነት 
ኤርትራ ኣብ ወራራት ወያነ 1998-2000 
ዝተፈጸመ ነዊሕ ዘይገበረ ግፍዒ እውን 
ዝተረስዐ ይመስል። ብኣጉል ድፍረት ናብ 
ኣስመራ ሮኬታት ብምውንጫፍ ዝጀመረ 
ዕንደራ፡ ብስርሒት “ገይም ኦቨር” ድሕሪ 
ምፍሻሉ ከይተረፈ፡ ልሂቃን ኢትዮጵያ 
ንቀይሕ ባሕሪ ዝምልከት ህውተታኦም 
ኣይዓረፈን። መራኸቢ ብዙሓን እታ 
ሃገር፡ ህዝቢ ኤርትራ ክጽወር ዘይክእል 
ግፍዒን በደልን ኢትዮጵያውያን 
ብጽንዓት ሰጊሩ፡ ንናጽነቱ ረዚን ዋጋ 
ከፊሉ፡ ልኡላውነቱ ከምዘረጋገጸ ዝዘንግዓ 
ይመስላ። በዚ ድማ፡ እቲ ዝፈጸምዎ 
ኣረሜንነት ከምዘይረሳዕናዮ፡ እኳ ድኣ 
ይቕሬታን ካሕሳን እውን ከም ዝግብኣና 
ክፈልጡ፡ ናይ ካልኦት ሃገራት ኣብነታት 
ብምቕራብ ክገልጾ ክፍትን እየ።
ቅድሚ ኤውሮጳዊ መግዛእቲ ኣብ 

ልዕሊ ህዝቢ ኤርትራ ዝተፈጸመ 
ኢሰብኣዊ ተግባራት ኢትዮጵያውያን 
ገዲፍና፡ ንስትራተጂያዊ ረብሓ ኣመሪካ 
ኣብ ቀይሕ ባሕሪ ተባሂሉ ኤርትራ ምስ 
ኢትዮጵያ ብፈደረሽን ክትቊረን ድሕሪ 
ምውሳኑ ዝነበረ ታሪኽ ምምልካት 
ጥራይ ኣኻሊ’ዩ። ቀዳማይ ግህሰት ሕጊ 
ገዛእቲ ኢትዮጵያ ነቲ ብሕቡራት ሃገራት 
ዝተወሰነ ውዕል ፈደረሽን ብምፍራሶም 
እዩ ዝጅምር። ጎቦጣ ንምውሓስ ከኣ 
ኢትዮጵያ ኣማኢት ኣሽሓት ወተሃደራታ 
ኣብ ኲናት ኤርትራ ጠጢቓቶም። 
ኤርትራ ንምጒባጥ ዝተወልዐ ነዊሕ 
ኲናት ንምምካት፡ ብወገን ኤርትራ 

ርእይ
ቶ

ዓሰርተታት ኣሽሓት ተጋደልቲ 
ተሰዊኦምን ሰንኪሎምን፣ ኣስታት 
ሚእቲ ሽሕ ሰላማውያን ዜጋታት ድማ 
ቃልሲ ንናጽነት ደጊፍኩም እናተባህሉ፡ 
ተሓሪዶምንን ተቐንጺሎምን፣ ብብዙሕ 
ሚልዮናት ዝግመት ንብረትን ሃብቲን 
ድማ ዓንዩን ተቓጺሉን ተዘሚቱን። 
በዚ ግፍዒን በደልን ገዛእቲ ኢትዮጵያ 

(1961-1991) ዘይተተንከፈ ኤርትራዊ 
የለን። ኣደኡ፡ ኣቦኡ፡ ሓዉ፡ ሓብቱ፡ 
ውላዱ ዘይተቐትሎ ዳርጋ የለን። ጡብ 
ኣዴታት ምቚራጽ፡ ብጥይት ምርሻን፡ 
ብስልኪን ገመድን ምሕናቕ፡ ሰባት 
ብህይወቶም ከለዉ ብታንኪ ድሂጽካ 
ምቕታል (ንኣብነት ኣብ ሽዕብ) ኣብ 
መሳጊድን ኣብያተ ክርስትያንን ኣጓዱን 
ዳጒንካ ብሓዊ ምንዳድ (ንኣብነት 
ኣብ በሲክደራ፡ ዖና፡ ገለብን ወክድባን) 
ገለ ካብቲ መስክሕ ኣረሜንነት ገዛእቲ 
ኢትዮጵያ እዩ። በዚ ኣረሜንነት’ዚ፡ 
ምሉእ ብምሉእ ዝጸነታ ስድራቤታት፡ 
ናብ ሓሙዂሽቲ ተቕይረን ዝጠፍኣ 

ዓድታት ውሑዳት ኣይኮነን። ኤርትራ 
ምስ ኢትዮጵያ ብፈደረሽን ድሕሪ 
ምቚራና ተፈታቲሑ ናብ ኢትዮጵያ 
ዝግዓዘ ፋብሪካታትን ዝተዘምተ ሃብቲ 
ሃገርን እውን እልቢ የብሉን። ብጕልባብ 
ፈደረሽን ናብ ኤርትራ ዝኣተወ ስርዓት 
ኢትዮጵያ፡ ሕጻናት ብዘይ ወለዲ፡ ወለዲ 
ብዘይ ኣለይቲ፡ ኣማኢት ኣሽሓት ቈልዓ 
ሰበይትን ኣረጋውያንን ዓድታቶም 
ራሕሪሖም ከምዝስደዱ ገይሩ’ዩ። ከምዚ 
ዓይነት ሰፊሕ ቅንጸላ፡ ዕንወትን ዝምታን 
ብዝዀነት ንኤርትራ ዝገዝአት ሃገር 
(ቱርኪ፡ ምስሪ፡ ኢጣልያን ወተሃደራዊ 
ምምሕዳር እንግሊዝን) ኣይተፈጸመን።  
ኢትዮጵያ ነዚ ዝጠቐስናዮ ጥሕሰት 

ኣህጉራዊ ሕጊን ብዙሕ ግፍዒን 
ኣረሜንነትን ዝፈጸመት ብቐንዱ ብሓገዝ 
ርእሰ ሓያላን ኣመሪካን ሕብረት ሶቭየትን 
እያ። እዞም ርእሰ ሓያላን ንኢትዮጵያ 
ብምድጋፍ ኣብ ልዕሊ ህዝቢ ኤርትራ 
ዝፈጸዎ በደል ስፍሩን ቊጽሩን ክትልክዖ 
ኣጸጋሚ ኮይኑ፡ ብዝዀነ መልክዕ ክድበስ 
ዝኽእል ኣይኮነን። የግዳስ፡ ግዜ ዘምጽኦ፡ 
ንሓድሕድካ ከም ኣራዊት ካብ ምብልላዕ 
ዘድሕን ስልጡን መገዲ ኣሎ። እቲ 
ስልጡን መገዲ፡ ንግዳይካ ይቕሬታ 
ምሕታትን ካሕሳ ምኽፋልን’ዩ። 
ኢትዮጵያን ደገፍታን እምበኣር፡ ነዚ 
ስልጡን ኣገባብ’ዚ ብምኽታል ንህዝቢ 
ኤርትራ ይቕሬታ ክሓትኦን ካሕሳ 
ክኸፍልኦን ግቡእ እዩ። ንመጻእቲ 
ወለዶታት ዘቕስንን ህዝቢ ክልቲአን 
ሃገራት ከም ጎረባብቲ ተኻባቢሮም 
ብሰላምን ምትሕግጋዝን ክነብሩ ባይታ 
ዝጸርግ ከምዚ ዓይነት ስልጡን ኣገባብ እዩ። 
ተመሳሳሊ ታሪኽ ገፋዕትን ተገፋዕትን 
ዘሕለፋ፡ ጸኒሕና እንገልጸን በዚ ስልጡን 

መገዲ ዕርቂ ፈጢረን ብሰላም ዝነባብራ 
ዘለዋ ሃገራት ውሑዳት ኣይኮናን።  
   ህዝቢ ኤርትራ፡ ኢትዮጵያን 

መሻርውታን ኣብ ልዕሊኡ ዝፈጸምኦ 
ግፍዒን ኣረሜንነትን እናዘከረን 
እናስተንተነን ክነብር፡ ንባዕሉ ኮነ ነቶም 
ገፋዕቱ ጽቡቕ ኣይኮነን። ኣብ መንጎ 
ኤርትራን ኢትዮጵያን ሰላም ንምውራድ 
ቅድሚ ሕጂ ብዙሕ ፈተነታት 
ከምእተኻየደ ዝፍለጥ እዩ። የግዳስ ምስ 
ዕርቀ-ሰላም ክልዓል ዝግብኦ ፈጺሙ 
ዘይዝከር ጉዳይ ኣሎ። ጉዳይ ይቕሬታን 
ካሕሳን። ኣብ ኤርትራ ዝተፈጸመ ግፍዒ 
ህዝቢ ኢትዮጵያ ብወከልቱ ኣቢሉ 
ክዝትየሉ፡ ክልቲኦም መንግስታት ድማ 
ብቐረባ ክዛረብሉ ዝግባእ እዩ። ይቕሬታን 
ካሕሳን፡ ኢትዮጵያ ነቲ ኣብ ልዕሊ 
ህዝቢ ኤርትራ ዝፈጸመቶ ኣረሜንነት 
ከምዝተቐበለቶ፡ ጌጋ ምዃኑን ክድገም 
ከምዘይትደልዮን ዘመልክት እዩ። መጻእቲ 
ወለዶታት እታ ሃገር ድማ፡ ነዚ ፈሊጦም 
ምስ ኤርትራውያን ብሰላምን ሓድሕድ 

ምክብባርን ከም ጎረባብቲ ብስኒት ክነባበሩ 
ባይታ ይጸርግ። በዚ ምኽንያት ጉዳይ 
ካሕሳን ይቕሬታን ንዘይተወሰነ ግዜ 
ተወንዚፉ ክኸይድ ኣይግባእን ዝብል 
ርእይቶ ኣሎኒ። እንተዘይኮይኑ፡ በዳሊ 
እናሻዕ በደሉ እናረስዐ በደላት ክደጋግም 
ማዕጾ ኣርሒኻ ከም ምግዳፍ’ዩ ዝኸውን። 
ይቕሬታን ካሕሳን ግን እፎይታ ዝፈጥር 
ብምዃኑ፡ ኤርትራን ኢትዮጵያን 
ተመሳሳሊ ታሪኽ ዘሕለፋ ሃገራት 
ዝተኸተልኦ ስልጡን መገዲ ክኽተላ 
የድሊ። 
ኢትዮጵያ ብደገፍ ኣመሪካ፡ ሕብረት 

ሶቭየትን መሻርውተንን እያ ን30 
ዓመታት ምስ ህዝቢ ኤርትራ ክተዋጋእ 
ዝኸኣለት። ብዘይ ፖለቲካዊ፡ ገንዘባዊን 
ዕጥቃዊን ደገፍ፡ ንክልተ ሰለስተ 
ዓመት’ውን ኣብ ቅድሚ ሓይሊ 
ኤርትራውያን ደው ክትብል ኣምበይ 
ምኽኣለትን። ኣብ ግዜ ፕረዚደንት ጂሚ 
ካርተር ኣመሪካ ንኢትዮጵያ ሓገዛ ደው 
ምስ ኣበለት፡ ኢትዮጵያ ናብ ሕብረት 
ሶቭየት ከይዳ እያ እልቢ ዘይብሉ ኣጽዋር 
ተቐቢላ ኣንጻር ቃልሲ ህዝቢ ኤርትራ 
ውግእ ዝቐጸለት። ኣብ ስርሒት 
ምድምሳስ ናደው እዝ ሰለስተ መኰንናት 
ሕብረት-ሶቭየት፡ ብሰራዊት ህዝባዊ 
ግንባር ከምዝተማረኹ ኣይርሳዕን። በዚ 
ምኽንያት፡ ኢትዮጵያ ጥራይ ዘይኮነት 
እተን ኣብ ልዕሊ ህዝቢ ኤርትራ በደል 
ክትፍጽም ብኣጽዋርን ገንዘብን ካልእን 
ዝተደጋገፋ ሃገራት እውን ንህዝቢ 
ኤርትራ ይቕሬታ ክሓታኦን ካሕሳ 
ክኸፍላኦን ግቡእ’ዩ።
እቲ፡ ኣብ ልዕሊ ህዝቢ ኤርትራ ዝተፈጸመ 

ኣሰቃቒ ተግባራት ብይቕሬታን ካሕሳን 
ይሓዊ ማለት ኣይኮነን። ምኽንያቱ 

“ህይወት” ይቕሬታ ብምሕታትን ካሕሳ 
ብምኽፋልን ስለዘይትካእ። እንተዀነ፡ 
“ዝበደለ እንተኸሓሰ፡ ዝወለደ እንተለሓሰ፡ 
ኣቦይ’ዝጊ ምተሓጐሰ” ዝብል ኤርትራዊ 
ምስላ ኣሎ። ህዝቢ ኤርትራ ድማ፡ በደላት 
ብይቕረታን ካሕሳን ምዕጻው ባህሉ 
ስለዝኾነ፡ ነቲ ብወገኖም ዝውሰድ ናይ 
ይቕሬታን ካሕሳን ተበግሶ ከምዝድግፎ 
ዘጠራጥር ኣይኮነን።  
ይቕረታ ምሕታትን ካሕሳ ምኽፋልን 

ረዚን መልእኽቲ ኣለዎ፣ “በዲልናካ 
ኢና፡ በደልና ንኣምን፡ ድሕሪ ደጊም 
ኣብ ልዕለኻ በደል ኣይንፍጽምን” ዝብል 
መልእኽቲ’ዩ ዘሕልፍ። እዚ ድማ፡ ኣብ 
መንጎ ህዝቢታት ኤርትራን ኢትዮጵያን 
ብዝያዳ ድማ ኣብ መንጐ መንእሰያት 
ክልቲአን ሃገራት ንጹህ ርክብ ፈጢሩ፡ 
ቀጻልነት ዘለዎ ሰላምን ምትእምማንን 
የውሕስ፣ ከም መጠን ጐረባብቲ 
ህዝብታትን ሃገራትን ድማ ሓቢርካ 
ንምስራሕን ምትሕግጋዝን ልዑል 
ድርኺት ይፈጥር።
ናጽነት ኤርትራ ገና ዘይተዋሕጠሎም 

ገለ ኢትዮጵያውያን ልሂቃን ሕማሞም 
ኣብ መራኸቢ ብዙሓን እታ ሃገር 
ብቐጻሊ በጨቕ ክብል ይስማዕ’ዩ። ካብ 
መሬትን ባሕርን ኤርትራ ጨራሪምካ 
“ዓባይ ትግራይ”፡ “ትግራይ ትግርኝ” 
ናይ ምምስራት ሕልሚ ዘይበነነሎም 
ልሂቃን ትግራይ እውን ሒቕታኦም 
ኣይሃጠመን። ሕልምታት ዓባይ 
ኢትዮጵያን ዓባይ ትግራይን ግን ንህዝቢ 
ኢትዮጵያ ከምጽኣሉ ዝኽእል ሓንቲ 
ረብሓ የለን። ዳግማይ ሳልሳይ ዕንወትን 
ህልቂትን ክጽውዕ እንተዘይኮይኑ። 
ህዝቢ ኤርትራን ውሕሉል መሪሕነቱን 
ምዑት ሓይልታት ምክልኻሉን እዚ 
ሕልሚታት’ዚ ከምዘይሰምር ደጋጊሙ 
ኣርእዩዎም እዩ። ክንዲ ዝኾነ፡ እቲ 
እንኮ ኣማራጺ ምስ ኤርትራ ዘሎ ርክብ 
ናብ ሰላም ዝቕየረሉ መገዲ ምኽታል 
ጥራይ’ዩ። እዚ ንክኸውን፡ እቲ ኣብ 
ልዕሊ ህዝቢ ኤርትራ ብኢትዮጵያውያን 
ዝተፈጸመ ከቢድ በደላት ብይቕሬታን 
ካሕሳን ክዕጾ የድሊ። 
መሰረት ሰላማዊ ምንብባር ግዝኣተ-ሕጊ 

እዩ። ብሕጊ ተማእዚዘን ዝኸዳ ሃገራት 
ናብ ሰላም እምበር ናብ ውግእ ኣየምርሓን 
እየን። ድሕሪ ኣዕናዊ ኲናት፡ ሎሚ ኣብ 
መንጎ ሃገራት ሕብረት ኣውሮጳ ዘሎ 
ሰላማዊ ርክብ ሓደ መርኣያ ተማእዛዝነት 
ሕጊ’ዩ። ኣፍሪቃውያን ናብ ዝደቐቐ 
ምክፍፋል ኣብ ዘምርሕሉ፡ ብኣንጻሩ 
ሃገራት ኤውሮጳ ናብቲ ሕብረት 
ክጽንበራ ሪጋ ዝጽበያሉ ምኽንያት፡ 
ልዕልና ሕጊ ኣኽቢርካ ብሰላም ምንብባር 
ረብሓኡ ክሳብ ክንደይ ዓቢ ምዃኑ 
ብግብሪ ስለዝተራእየ እዩ። 
ኣብ መፋርቕ ዝሓለፈ ዘመን፡ ህዝቢ 

ኤርትራ ብፈደረሽን ምስ ኢትዮጵያ 
ክሓብር እኳ እንተዘይሓተተ፡ ብጸቕጢ 
ኣመሪካ፡ ውድብ ሕቡራት ሃገራት፡ 
ኤርትራ ምስ ኢትዮጵያ ብፈደረሽን 
ክትጽመድ ምስ ወሰነ፡ ህዝቢ ኤርትራ 
ሕጊ ተማእዚዙ ብውዕል ፈደረሽን 
ምስ ኢትዮጵያውያን ብሰላም ክነባብር 
ፈቲኑ’ዩ። ብሕጊ ዘይትቕየድ ኢትዮጵያ 
ግን ንፈደረሽን ብኢደ-ወነና ኣፍሪሳ 
ንኤርትራ ጎቢጣታ። እዚ ጥሕሰት ሕጊ’ዚ፡ 
ንህዝቢታት ኤርትራን ኢትዮጵያን 
ንዓሰርተታት ዓመታት ኣድምዩዎም፡ 
ንኢትዮጵያ ድማ ኣብ ዘይውጻእ ዓዘቕቲ 
ፖለቲካዊን ቁጠባዊን ቅልውላው 
ሸሚሙዋ። መንግስቲ ኢትዮጵያ ብሕጊ 

ተቐይዱ ነይሩ እንተዝኸውን ግን፡ 
ንሕብረት ኣውሮጳ ዝመስል ሰላማዊ 
ምንብባር ምህናጽ ምተኻእለ ነይሩ። 
ይቕረታን ካሕሳን ነባሪ ሰላምን ስኒትን 

ዘረጋግጽ ምዃኑ፡ ኣብ ብዙሓት ሃገራት 
ብግብሪ ዝተራእየ እዩ። ምናልባት ገለ 
ኣንበብቲ ዝሓለፈ ረሲዕና ንቕድሚት 
ንቐጽል ዝብሉ እንተልዮም፡ “ዝወግአ 
እንተረስዐ፡ ዝተወግእ ኣይረስዕን” ዝብል 
ምስላ ዘይምዝካሮም እዩ። ወይ ድማ 
እቶም ስቓይ ህዝቢ ኤርትራ ተዓቢጡ 
ክነብር ዝደልዩ ጥራይ እዮም። ብርግጽ 
ንሕና ኤርትራውያን ሓዳጋትን ረሳዕትን 
ኢና። እዚ ባህርያትና’ዚ ግን፡ ብተደጋጋሚ 
ከድምየናን ከሳቕየናን ጸኒሑ’ዩ። ካብ ሕጂ 
ንድሓር ግን እዚ ታሪኽ’ዚ ዘይድገመሉ 
ኩነት ክፍጠር ክኽእል ኣለዎ። ነዚ ካብ 
ዘረጋግጹ መገዲታት ሓደ፡ ይቕሬታን 
ካሕሳን እዩ። ኣብዚ ዘለዮ መበል 21 ዘመን፡ 
“ተበዲለ” ምባል ነውሪ ዘይኰነስ፡ መሰል 
እውን’ዩ።
ኣብ 19 ክፍለ-ዘመን ብገዛእቲን 

መሳፍንቲን ኢትዮጵያ ኣብ ልዕሊ ህዝቢ 
ኤርትራ ብዙሕ ኣሰቃቒ ተግባራት 
ተፈጺሙ’ዩ። ደግያት ውቤ ገብረማርያም 
(1830-1855) ጭካነኡ ሕሉፍ ብምንባሩ፡ 
ህዝቢ ኤርትራ “ብዘበን ውቤ ዝጸመመስ 
ዝባን ውቤ እናበለ ሞተ” ዝብል ምስላ 
እናመሰለ ይነብር ኣሎ። ራእሲ ኣሉላ ኣባ 
ነጋ (1880-1889) ንዝምታ ንገለ ክፋላት 
ኤርትራ ኣብ ዝወረረሉ፡ ዝፈጸሞ ኣረሜንነት 
መግለጺ የብሉን። እዚ በደላት’ዚ ከምቲ 
ዝግባእ ስለዘይተነግረሉን ይቕሬታን ካሕሳን 
ስለዘይተሓተተሉን፡ መንግስታት ሃይለስላሰ፡ 
መንግስቱ ሃይለማርያምን መለስ ዜናውን 
ክደግምዎ እዮም ተራእዮም። እዞም 
ዳሕረዎት ስርዓታት ኢትዮጵያ ኣብ ልዕሊ 
ኤርትራውያን ዝፈጸምዎ ግፍዒን በደልን 
እውን ብተመሳሳሊ ብወግዒ ብይቕሬታን 
ካሕሳን ክዕጾ እንተዘይክኢሉ ተመሊሱ 
ንኸይድገም ውሕስነት ክህሉ ኣይክእልን። 
     ርእይቶይ፡ ብቐንዱ ናብ መንግስቲን 

ዝምልከቶም ምሁራት ኤርትራውያንን 
ዝቐንዐ’ዩ። ንዘመናት ዘድመዩና፡ ከም 
ጲላጦስ ኢዶም ተሓጺቦም፡ ንናጽነትና 
ዝፈታተን ዘረባታት በጨቕ ክብሉ ምስማዕ 
ዝጽወር ኣይኮነን። ሓቂ ንምዝራብ ህዝቢ 
ኤርትራ፡ ጉርብትና ምስ ኢትዮጵያውያን 
ክሳብ ለይቲ ሎሚ ከምቲ ‘ምስ ዓጋም 
ዝተጸግዐት ቆልቋል እናንብዓት ትነብር’ 
እዩ ኮይኑዎ። እዚ ነገር’ዚ ከብቅዕ ኣበርክቶ 
ክገብሩ ካብ ዝኽእሉ ተበግሶታት ሓደ 
እምበኣር፡ ኣብ ልዕሊ ህዝቢ ኤርትራ 
ዝተፈጸመ ኢሰብኣዊ ተግባራት ብእተጸንዐ 
መገዲ ናብ ማሕበረሰብ ዓለም ምዝርጋሑን 
ህዝቢ ኤርትራ ይቕሬታን ካሕሳን 
ከምዝግብኦ ደጋጊምካ ምጉልሑን ኮይኑ፡ 
ወዓል ሕደር ዘየድልዮ ሃገራዊ ዕማም 
እዩ። ዕርቂን ሰላምን ንምስፋን ዓለምና 
እትጥቀመሉ ዘላ ስልጡን ኣገባብ ንሱ እዩ። 
ኢትዮጵያን ደገፍታን ኣብ ልዕሊ ህዝቢ 
ኤርትራ ዝፈጸምዎ ኣሰቃቒ መቕዘፍቲን 
ዕንወትን ምእንቲ መጎጎ ትሕለፍ ኣንጫዋ 
ዝዓይነቱ ብዕበጦ-ዕበጦ ዝሕለፍ እንተኾይኑ 
ግን፡ ኢትዮጵያውያን ነዚ ዘሎን ዳሕራዋይ 
ወለዶን ኤርትራ እቲ ዝግባእ ክብሪ ክህብዎ 
ኣይክእሉን እዮም። ኣረሜናዊ ተግባራት 
ትምህርቲ ስለዘይውሰደሉ ከኣ፡ ክደግስ 
ይኽእል። ክንዲ ዝኾነ እቶም ገፋዕቲ 
እውን፡ ነዚ ዝርድኡ “ለባማት” መራሕቲ 
የድልዩዎም። 
ኣብ ታሪኽ ዓለምና ይቕሬታን ካሕሳን 

ልሙድን ስልጡን ኣገባብን ምዃኑ 
ዘመልክት ብዙሕ ኣብነታት ምጥቃስ 
ይከኣል እዩ። ኣብ ዝቕጽል ጽሑፈይ ገለ 
ኣብነታት ሒዘ ክቐርብ እየ።  

ይቕጽል. . .ይቕጽል. . .



ሓዳስ   ኤርትራ መበል 33 ዓመት ቁ.186 4 ሚያዝያ 2024 - ገጽ 4

ሓደ እዋን ኣብ ሓደ ትካል 
ኣማሓዳሪ ኰይነ ስራሕ ተቘጸርኩ። 
ኣብ ሓደ ዝተለምደ ቦታ ዝመጽእ 
ሓድሽ ተዓዛቢ፡ ኣብ ዝዀነ ትካል 
ኣጋዳሲ ምዃኑ ኣይትስሕትዎን። 
ነዛ ስራሕ ምስ ተሰማማዕና ናይ ገለ 
ሰሙናት መጽናዕቲ ወሲደ። ‘ዓማዊል 
ዘማርርሉን ነቲ ገዛ ዝጐድሎን እንታይ 
ይህሉ?’ ኢለ ብምፍታሽ ስራሕ 
ምስ ጀመርኩ እተን ዝተዓዘብክወን 
ክምልአን ፈተንኩ። በቲ ዝገበርክዎ 
ለውጢ ኣዝየ ሕጉስ ነይረ። ካብ 
ዝዀነ ሰብ ዝጽበያ ርእይቶ ጽብቕቲ 
ክትከውን ከም ትኽእል ምሉእ 
ምትእምማን ነይርኒ። እቲ ትካል ናይ 
ነዊሕ ዓመታት ዓማዊል ኣለውዎ። 
በብግዜኡ ዝውሰኹ’ውን ውሑዳት 
ኣይነበሩን። እቲ ብፊተይ ዝመጽአ 
ግብረ-መልሲ ከም ትጽቢተይ ጽቡቕ 
ነይሩ። ድሕሪ ሽዱሽተ ኣዋርሕ 
ግን ናብ ሞባይለይ ሓደ መልእኽቲ 
መጺኡ፡ “… እዚ ገዛ ከም ገዛና 
ኢና ንርእዮ ነይርና። ንስኻ ምስ 
መጻእካ ግን ኩሉ ጽቡቕ ጠፊእና። 
ገዛ ኣበላሺኻያ … የቕሬታ 
ግበረልና እምበር ስራሕ እንተ 
ትገድፎ ምሓሸካ፡” ይብል። ትኩስ 
ክብል ደልየ። ተመሳሳሊ መልኽቲ 
ከም ዝመጽኦ ድማ ኣስራሒየይ 
ነገረኒ። ኣስራሒየይ፡ ነቲ ቀዲሙ 
ኣብ ቅድመይን ብድሕረይን ዝንእዶ 
ዝነበረ ተበግሶይ፡ ጻዕረይን ጽቡቕ 
ክርኢ ናይ ምድላይ ንያተይን ኣብ 
ምልክት ሕቶ ከም ዘእተዎ ዘርኢ 
ምልክታት ረኣኹሉ። ሕማቕ 
ተሰሚዕኒ። ክሳዕ ሽዑ ኣብ ውሽጠይ 
ዝስመዓኒ ዝነበረ ምልኣት ህልም 
ኢሉ ጠፍአ። ልክዕ ከምቲ ‘የለኻን 
ተባሂለ፡’ ኢለ ብጓሂ ተሓሚሰ 

ንዓርከይ ደወልክሉ። ነቲ ኣርባዓ 
ደቒቕ ዝወስድ መገዲ ገዛውትና 
ክንበጽሕ በይነይ እዛረብ፡ እቋየቝ፡ 
እጻረፍ፡ እራገም’ውን ነይረ። ነቲ 
ዝገበርኩዎ ከም ፍጹም፡ ብዙሕ 
መስዋእቲ ከፊለ፡ ዋጋ ከይተጸበኹ 
ዝሰራሕክዎ፡ ሰብ መጺኡ’ዩ ‘የለኻን’ 
ኢሉና። ዘሕምም’ዩ።

ቅንይ ኢለ እንተ ሓሰብክሉ 
ግን እቲ ‘የለኻን’ ምስ ተበሃልካ 
ዘሎ ስምዒት ኣስተማቒረዮ። 
ከምዚ ኣጋጣሚ ብዙሕ ግዜ ኣብ 
ትምህርትና፡ ስድራቤትና፡ ቦታ 
ስራሕና፡ ሓዳርና፡ ኮታ ኣብ በበይኑ 
ኣጋጣሚታት ኣስተማቒርናዮ 
ኣለና። እቲ ኣነ ክገብሮ ዝፈተንኩ 
መቸም ኩሉ ሰብ ብበበይኑ መገዲ 
ተመኲሩዎ ኣሎ ኢለ እሓስብ። ኣነ 
ክገብሮ ዝፈተንኩ እዚ ዝስዕብ’ዩ። 
ምስ ናትኩም እንተ ተመሳሲሉ 
‘የለኻን’ ምስ ተባህልካ ዘሎ ስምዒት 
ፈሊጥናዮ ኣለና ማለት’ዩ።

ስምዒት 1፥ ኣነ ነዚ ምስ ሰማዕኩ 
በቲ መልእኽቲ ዝተጻሕፈትኒ 
ተለፎን ተበጊሰ መን ምዃኑ ክፈልጥ 
ተቓሊሰ። ክረኽቦ ኣይከኣልኩን። 
ግን ጸላኢየይ ክፈልጥ ብዙሕ ጸዓት 
ኣጥፊአ። ‘ንዓይሲ እዚ ክብሉኒ?’ 
ኢለ ሓንሒነ። ተጐዲአ ኸኣ። 
ዘይተፈልጠ ጸላኢ ገይረ።

ርድኢት 1፥ ኣብ ዝዀነ ስራሕ 
ግብረ-መልሲ ምጽባይ፡ ነቲ ግብረ-
መልሲ ድማ ብእወታ ምርኣዩ 
ኣገዳሲ እዩ። ነቲ ዝመጽእ ግብረ-
መልሲ ካብቲ መንነትካ ፈሊኻ 
ክትርእዮ የድሊ። እቲ ግብረ-መልሲ 
ነቲ ስራሕካ እምበር ንእንታይነትካ 
ዝተዋህበ ኣይኮነን። ሰብ ንስራሕካ 
‘የለን’ ወይ ‘ኣሎ’፣ ‘ጽቡቕ’ ወይ 
‘ዘይጽቡቕ’ ክብሎ እንከሎ፡ ‘ንስኻ 
የለኻን’ ወይ ‘ኣለኻ’፣ ‘ንስኻ ንፉዕ 
ኢኻ’ ወይ ‘ንስኻ ዘይንፉዕ ኢኻ’ 
ማለት ኣይኰነን። ንዝመጽኣካ ግብረ-
መልሲ ናብ ውልቃዊ ህይወትካ 
ክኣቱ ኣይግባእን። ኣብ ህይወትካ 
ንስራሕካ ጽቡቕን ዘይጽቡቕን 
ርእይቶ ክትረኽበሉ ትኽእል 
ኢኻ። ብዓቢኡ’ውን ዓቢ ውድቀት 
ከጋጥመካ ይኽእል። እቲ ፈተነኻ 

እምበር ንስኻ ከም ዝወደቕካ 
ክትወስዶ ኣይግባእን። 

ስምዒት 2፥ ነቲ ዝዀነ ሞቝሽሽ 
ክረኽበሉ’የ ከይበልኩ ተገዲሰ 
ዝሰራሕኩዎ፡ ነቲ ‘ከምዚ እንተ 
ዀነ ይጽብቕ፡’ ነቲ ‘እዚ እንተ 
ቐረብና ንሕብረሰብና ዝያዳ ይቐሎን 
ይሕሾን፡’ ኢለ ብተበግሶይ ዝያዳ 
ዝሃልኮ፡ ብኾንቱ ዝጥምትዎ ሰብ ምስ 
ረኸብኩ ዝመጽኣኒ ስምዒት ኣንጻር 
እቲ ዝነበርክዎ’ዩ። ኣብ ስራሕ 
ግዳሰይ ኣጥፊአ፣ ምስ መሳርሕተይ 
ቆጭ ቆጭ እብል፣ ይስልችወኒ፣ 
አማርርን እጣዓስን። ናይ ኢደይ 
ዝሰኣንኩ ይመስለኒ’ሞ፡ ኣብቲ ቦታ 
ምህላው ትርጉም እስነሉ፡ ተስፋይ 
ባይታ ሰፊፉ።

ርድኢት 2፥ ኣሉታውን እወታውን 
ግብረ-መልሲ የለን። ግብረ-መልሲ 
ኩሉ ግዜ እወታዊ እዩ። ‘የለኻን’ 
ዘበለካ እንታይ’ዩ? እቲ ዝብሉኻ 
ዘለው፡ ካብ ስምዒት ወጺእካ ወይ’ውን 
ንስኻ ዋላ ብጽቡቕ እትሓስቦ፡ ኣብ 
ግብሪ ብልክዕ ኣሎ ድዩ? ኪንዮ ሰብ 
ዝበሎ፡ እቲ ዘውደቐካ ዝመሰለካ ካብ 
ቍጽጽርካ ወጻኢ ድዩ? ዝብሉ ነቲ 
ጕዳይ ዘፈትሹኻ ሕቶታት ንነብስኻ 
ምሕታት ንዅነታትካ ክትርድኦ 
ይሕግዝ። እዚ ከምዚ ዝበለ ሓበሬታ 
ምስ ኣከብካ፡ ንድሕሪት ሓደ ስጉምቲ 
ምልስ ኢልካ ምርኣዩ የድሊ። ‘ካብዚ 
እንታይ ተማሂረ?’ ኢልካ ነብስኻ 
ይሕተት። እዚ ሓድሽ ሸነኽ ርእየት 
ብእወታ ብኸመይ ክሃንጽ ይኽእል 
ምሕሳብ ከኣ ጽቡቕ ይኸውን። ኣብ 
ከምዚ ኣጋጣሚ ንኣምፑል ዝመሃዘ 
ቶማስ ኤዲሰንን ነፋሪት ዝመሃዙ 
ደቂ ራይትን ክዝከር ይከኣል። 
ኤዲሰን ኣብ ጥቕሱ፡ “ኣምፑል 
ዘየስርሑ ዓሰርተ ሽሕ መገድታት 
ረኺበ። ነፍሲ-ወከፍ ዝተጋገናዮ 

ፈተነ፡ ሓደ ተወሳኺ ስጉምቲ 
ንቕድሚት’ዩ ነይሩ፡” ኢሉ ንረኽቦ። 
ደቂ ራይት’ውን ፈለማ ንዘይትሰርሕ 
ነፋሪት ክምህዙ ነዊሕ ዓመታት 
ኣጥፊኦም፣ መወዳእታኡ ከብርሩ 
ክኢሎም።

ስምዒት 3፥ ሓሳበይ በዛ ናይ ጽሑፍ 
መልእኽቲ፡ ‘መሰጅ’፡ ተገዚኡ ቀንዩ። 
ክወፍርን ክኣቱን ብእኣ ክሓስብ 
እውዕል። ነቲ መዓልታዊ ክሰርሖ 
ዝግብኣኒ ስራሕ ገዲፈ፡ ብዛዕባኡ 
ክገብሮ ዘለኒን ሕነይ ዝፈድየሉን 
ኣንፊታት ክሓስብ እውዕል። ኣብ 
ስርሐይ ዝነበርኒ ቍጽጽር ንኻልኦት 
መሳሕተይ ገዲፈሎም። ዕረፍቲ ኸኣ 
ስኢነ።

ርድኢት 3፥ ኣብቲ ብኣሉታ 
ዝተቐበልካዮ ግብረ-መልሲ ወይ 
ውድቀት ምጥላቕ ነቲ ውጽኢት 
ኣይልውጦን። ኣብ ሓደ ዓንኬላዊ 
ሓጹር ኣእትዩ ንቕድሚት ካብ 
ምስጓም ይዕንቅጽ። ንሕሉፍ 
ክትቅይሮ ዘይከኣል’ኳ እንተ ዀነ፡ 
ንመጻኢ ግን ኣንፉ ክትጸርቦ 
ይከኣል’ዩ። ሓንቲ እወታዊት 
ስጉምቲ ንቕድሚት እንተ ወሲኽካ፡ 
ብዛዕባኦም ጥራይ ክትሓስብን ከም 
ዘይትሕደስን ዝገበሩኻ ምኽንያታት 
ክትገድፎም ኢኻ። ኣብ ከምዚ 
ኣጋጣሚ ኣብ ኤን.አፍ.ኤል. ዕውት 
ኣሰልጣኒ ዶን ሹላ ዝኽተሎ ‘ሕጊ 
24 ሰዓታት’ ክንጥቀመሉ ንኽእል 
ኢና። ሹላ ካብቶም ኣብ ቅድሚት 
ዝጽውዑ ዕዉታት ኣሰልጣኒ እዩ። 
እዚ ‘ሕጊ 24 ሰዓታት’ ካብ ኣብ 
ሕሉፍ ምእላኽ፡ ንመጻኢ ምሉእ 
ኣድህቦ ንኽህቦ ዝሓገዞ ናቱ ሕጊ 
እዩ። ንተጻወትቱን ንኻልኦት 
ኣባላት ጋንታኡን ነዚ ሕጊ ከም 
ዝኽተሉ ብምግባር’ዩ ዝዕወት። 
ኣብ ሜዳ ጸወታ ክኣትዉ እንከለው 
ክልተ ዕድል ሒዞም ክኣትዉ 
ምዃኖም ርዱእ ይገብሮ። ይስዕሩ 
ወይ ይሰዓሩ። ክዕወቱ እንከለው 
ሓጐሶምን ፈንጠዝያኦምን፣ ክስዓሩ 
እንከለዉ ኸኣ ጓሂኦም፡ ሕርቃኖምን 
ምክሳሶምን ኣብታ ውሽጢ 24 ሰዓት 
ብዕምቈት ክስመዖምን ከስተንትንዎን 
የፍቅድ። ኣብታ ስዒባ ትመጽእ 
መዓልቲ ግን ኵሉ ናይ ትማሊ ኣብ 
ትማሊ ተሪፉ፡ ብዛዕባ መጻኢ ጥራይ 
ክሓስቡ ይግደዱ። ነቲ ብቕድሚኦም 
ዘሎ ብድሆ ብኸመይ ይገጥምዎ 
እምበር ብዝሓለፉዎ ኣየሕስቦምን። 
ንዓወትካን ውድቀትካን ከም ሓደ 
መበገሲ ኣቐሚጥካ ኣብ ዝተናውሐ 

ክትዕወተሉ እትኽእል ሜላ’ዩ።

ስምዒት 4፥ ስለምንታይ እቲ 
ዝገበርክዎ ለውጢ ኣይተረድኡለይ 
ኣዝዩ ኣተሓሳሲብኒ። ኮነ ኢሎም 
ድዮም ክቕበልዎ ዘይደለዩ? 
ብምባል’ውን ጠርጢረዮም። 
‘እዚኣ’ባ ጽብቕቲ ሓዳሽ፡’ ኢሎም 
ዘይተረድኡለይ ተሰሚዑኒ።

ርድኢት 4፥ ዝበዝሐ ንውድቀት 
ዘፍርሓና ምኽንያት በቲ ሰባት 
ንውድቀት ዝህብዎ ግብረ-መልሲ 
ስለ እንሓስብ’ዩ። ሰባት ከመይ ከም 
ዝፈርዱና ስለ ዘፍርሓና’ዩ። በዚ 
ኸኣ ንያትናን ነብሰ-ክብርናን ከይህሰ 
የፍርሓና። ሰብ ብዝብለና ንጽሎ ኢና። 
እንተኾነ ህይወትና ናትና እምበር 
ናታቶም ኣይኰነትን። ብዛዕባ ነብስና 
ብቐረባ እትፈልጦ ንሕና ባዕልና 
ኢና። ነቲ ሰባት ዝብሉዎ ብዙሕ 
ግዳሰን ጸዓትን ንህቦ እንተ ዄንና፡ 
ንተምሳጥና፡ ርእሰ-ምትእምማና፡ 
ዓቕምና ንምብርባርን ውጽኢትና 
ንምብርካትን ኣየኽእልን።  

ኣነ በዚአንን ካልኦት ምኽንያታትን 
ንነብሰይ ከግስጻ ፈቲነ። ግና ‘የለኻን’ 
ዝብለኒ ሰብ ክረክብ ቀሊል ከም 
ዘይኮነ በሪህለይ። ‘ኮንቱ ኢኻ፡ ብላሽ 
ኢኻ፡ ሽለት ኢኻ፡ ባዶ ኢኻ!’ ዝብለኒ 
ሰብ ከም ሎሚ ገይሩ ኣየድልየንን። 
ከምዚ ዝብል ሰብ፡ ካባኻ ዝሓይሽ 
ይዅን ዘይሓይሽ፡ ብዘይ ቃልዓለም 
ኣይርከብን። ኣብ ነንነጥፈሉ ዓውዲ፡ 
ሓቀኛ ግብረ-መልሱ ዝህበና ሰብ፡ 
ከም ዝካረ ገዛ ተሓቢኡና እንዲዩ 
ዘሎ። ኣብ ብዙሕ ኣጋጣሚ ንግበረ-
መልሲ ከም መጥቃዕቲ ዝወስድዎ 
ሰባትን ትካላትን ንዕዘብ ኢና። ኢድና 
ናብኦም ኣወጣዊጥና እንክሓሚ 
ፍጹም ኣይርድኣናን። ኣብ ጉዳይና፡ 
ከምቲ ኣነ ዝገበርክዎ፡ ምስ በጽሐ 
ግን ፈረጥ ክንብል ንደሊ። እቲ 
ዀይኑ እቲ ግን ግብረ-መልሲ ክሳብ 
እቲ ዝኸፈአ ኣቀራርባኡ፡ ‘ኮንቱ 
ኢኻ፡ ብላሽ ኢኻ፡ ሽለት ኢኻ፡ ባዶ 
ኢኻ!’ ይኹን ብቐሊል ዘይርከብ 
ጸጋ እዩ። ብግብረ-መልሲ ተግባሩ 
ዘይርኢ ውልቀ-ሰብ ይኹን ትካል 
ከኣ ኣይዓብን፣ ኣይልወጥን።

ሸባብሸባብ
ሃሃ ማማ መመ ተተ ኤኤ

ሓሳባትሓሳባት ‘የለኻን’ ምስ ተባህልካ ዘሎ ስምዒት‘የለኻን’ ምስ ተባህልካ ዘሎ ስምዒት
ሱራፌል ተስፋብሩኽሱራፌል ተስፋብሩኽ

“እቲ ካብ ካልኦት ሰባት 

ጣቕዒት ዝጽበ፡ ሓጐሱ ኣብ 

ኢድ እቶም ኣጣቓዕቲ ኣሕሊፉ 

ሂብዋ ኣሎ።’’

- Dale Carnegie

“እቲ ዝዓበየ ቍምነገር፡ 
ፍጹም ዘይምውዳቕ ዘይኰነ፡ 
ድሕሪ ምውዳቕካ ክንደይ ግዜ 
ተንሲእካ’ዩ።’’ 

- Vise Lombardi

“ናባይ ገጸይ እጥምት ኣለኹ 
ከይፈለጥኩ፡ ከመይ ኣቢለ 
ንቕድሚት እኸይድ።’’

- John Lennon

ጥቕሲታት ምንቕቓሕ

“ውድቀት ኣይውሕጠንን’ዩ፣ 
ምኽንያቱ ንዓወት ዝውፈዮ 
ዝያዳኡ ስለ ዝዓቢ።’’ 

- Og Mandino

“ተውህቦኻ ተፈጥሮ’ዩ ሂቡካ፣ 

እቲ ብተውህቦኻ እትገብሮ ኸኣ 

ንዕኡ ኣበርክቶ።’’

- Leo Buscaglia

ጥቕሲታት ምንቕቓሕ

ሩፍታሩፍታሩፍታሩፍታ
ጥዑምዝጊ ተስፋይጥዑምዝጊ ተስፋይ
tum.tes.88@gmail.com

ዝተመቕለት ልቢ“ኖኖ ብፍቓድኪ እምበር ግዴታ ዝበሃል 
ነገር የለን” ምስ በልኩዋ፡ ‘ኣነ ድየ ክርደኣ 
ዘይከኣልኩ ዋላስ ንሳ ግርምቢጥ ስለ 
ዝዀነት’ያ?’ ንመልሳ ብመንጽር ሕቶይ 
ኣሰላሰልኩዎ። ምናልባት ባዕለይ ክግምቶ 
ዝግባእ’ሞ፡ ዘይተረዳእኩዎ ዘረባ እንተ ሃለወ 
ኢለ ካብ ቃላታ ሃሰስ በልኩ። “እንታይ ሒዘ 
ክኸዶ?” ኣብ ኣእምሮይ ደጋገምኩዋ። ዘረባኣን 
ኩነታታን ብምዝማድ ከኣ፡ ብዛዕባ’ቲ ዘጨንቓ 
ነገር ኣብ ሓደ መደምደምታ ዝበጻሕኩ 
መሰለኒ። ራህዋ፡ ምስ’ዚ ወዲ ንነዊሕ ግዜ 
ብዕርክነት ዘይራ’ያ። ዋላ’ኳ ፍቕራ ናብ ጽልኢ 
ከም ዝተቐየረ እንተ ገለጸት፡ ኣመና ተፍቅሮ 
ከም ዝነበረት ኣይከሓደትን። ብንጹር ኣብ ክንዲ 
ትምልሰለይ ጎቦጎቦ ምባላ’ውን፡ ገለ ዘሰክፋ ነገር 
ከም ዘሎ ዘመልክት እዩ። ስለ’ዚ ኩለንትንኣ፡ 
እንኮላይ እቲ ኣብ ሕብረተሰብና ከም ናይ 
ክብሪ፡ ንጽህናን ተኣማንነትን ጓል-ሄዋን ዝውሰድ 
ድንግልናኣ ኣረኪባቶ ከም እትኸውን ዳርጋ 
90% ርጉጽ ወሰድኩዎ። ብውሱን መጠን 
ድማ፡ ‘ብዛዕባ ገንዘብን ገዝሚንዶ ትዛረብ 
ትህሉ?’ ኢለ ሓሰብኩ። ካብኣ መልሲ ክረክብ 
ከም ዘይክእል ግን ድሮ ተገንዚበዮ’የ። ግና፡ 
ብግምት ጥራይ ክድምድም ስለ ዘይክእል፡ ካብ 
ልሳና ገለ ነገር ክሰምዕ ከም ዘለኒ ኣመንኩ። 
“ብሓንሳብ ሓዲርኩም ገለ ትፈልጡዶ?” 

ኢለ ኣተኲረ ጠመትኩዋ።
“ኣይንፈልጥን”
“ተማስዩኸ ነይርኩምዶ?” 
“እወ”
“ኣብ ሆቴል ገለ. . .?”
መልሳ ስቕታ እዩ ነይሩ። ግዜ ናብ ምምሳይ 

ገጹ ስለ ዝኸደ፡ ብሕልፊ ድማ ዝን ኢላ 
ብምንባራ፡ ንዕላል ዝዕድም ባይታ ኣይነበረን። 
ምናልባት’ውን ከም ዝሓለፈ እዋን ጠንጢናትኒ 
ከይትኸይድ እስከፍ ነይረ’የ። ንስዋራ ምሳና 
ክትሓብር ጸዊዐያ። ሰለስተና ተዘራሪብና ድማ፡ 
ድሕሪ ክልተ መዓልቲ ንኽንራኸብ ተቛጸርና። 
ኣብ ዕለተ ቖጸራ፡ ኣብ’ቲ ብድፍኢት ስዋራ 

ዝተሰማማዕናዮ ቤት-መግቢ፡ ሰዓት 09፡00 ናይ 
ንጕሆ ተራኸብና። ኣወሃሃዲትና ስዋራ እያ። 
ጽባቐ ስዋራ ወትሩ ዘገርመኒ እንተ ነበረ’ኳ፡ 
ኣብ’ዛ ዕለት’ዚኣ ግን፡ ጽቡቕ ገይረ እፈልጣ 
ከም ዘይነበርኩ እየ ተገንዚበ። ንደረታ ምሉእ 
ብምሉእ ዘይከድን ሃሳስ ቀጠልያን ጻዕዳን ናይ 
ላዕሊ፡ ብቕርጺ ላብራቶ እናተጠዋወየ ዝወረደ 
ካብ ጸሊም ዝጽልም ጸጕሪ ርእሳ፡ ናጽነት 
ዝህባ ዝመስል ረቂቕን ጃንጎ ዝዓይነቱን ስረ. 
. .” ብዘይካኣ ካልእ ንኽትክደኖ ኣይበሃግኩን። 
ልዕሊ ኹሉ ድማ፡ መኻፍቲ ኣፋ ምስ ድሙቕ 
ጸዳል ብርሃን። ኣዒንታ፡ ብተምሳጥ ክጥምተን 
እምበር፡ ክገልጸን ዝኽእል ኣይኰንኩን። ካብ 
ወይዘሮ ናብ ወዘሪት ዝተቐየረት ኰይኑ 
ተሰሚዑኒ። ብዙሕ ዘይትግደስ ክነሳ፡ ኣብ ሽዑ 
በጺሓ ‘ንግስቲ ቍንጅና’ ምምሳላ፡ ‘እንታይ 
ኰን ረኺባ’ ከየበለኒ ኣይተረፈን። ከም ወትሩ 
ውዕይዕይ ዘይምባላ ግን፡ ንኹነታትና ኣኽብድ 
ከም ዘበለቶ ተሰመዓኒ።        
እታ እንትርፎ ጽባቐ ልቦና ዘይተዓደለት፡ ዋላ 

ሓንቲ ነገር ዘይግድሳ እትመስል ስዋራ፡ ንሓፍታ 
ክንድኡ ተገዲሳ ክትከታተላን ናብ ቍም-ነገር 
ክትመርሓን ብምጽዓራ ምሒር ተደኒቐላ’የ። 
ትርኢታ፡ ዋዛኣ፡ ኣዘራርባኣ. . . ብምዕዛብ፡ 
ክንድኡ ልቦና ክህልዋ ዝጽበ ኣይነበርኩን። 
“ብገበር ኣይትፍረድ” ናይ ዝብል ጥቕሲ 
ኣብነት ኣብ ስዋራ ርእየዮ። 
“ኣነ ጋሻ ክመጽኣኒ ስለ ዝዀነ፡ ንበይነይ ኮፍ 

ክብል’የ። ንስኻትኩም ኣዕልሉ። ምሳሕ ከኣ 
ካባይ” በለትና። 

ሓሙሻይን መወዳእታን ክፋል

“ዝኣመንኪ ኣሚንኪ እምበር ንስኺስ 
ንሰብ ክትጋብዚ!” ራህዋ’ያ እናስሓቐት 
ዝተዋዘየታ።
“ካባኺስ’ባ ተሪፍና ኢና ነይርና። ኣነ ግን 

ትፈልጥኒ ኢኺ!” ኢላ ምስ መለሰትላ 
ተሰሓሒቐን። ብዛዕባ እንታይ ይዛረባ ከም 
ዝነበራ ኣይተረደኣንን። ኣይተገደስኩሉን 
እውን። 
ስዋራ፡ ንጉስ እትጽበ ንግስቲ ክትመስል 

ንበይና ጣውላ ሓዘት። ንሕና ድማ ንበይንና። 
ካብ ዝሓለፈዶ ባዕልኺ ክትቅጽልለይ?” 
በልኩዋ።  
“ሎሚኸ ኣይረሳዕካዮን ዲኻ’ታ?”  
“እንታይ ክገብር ድየ ናባኺ ዝመላለስ 

ዘለኹ? እዚ ተዕልልኒ ዘለኺ’ኮ፡ ከም’ቲ 
ስዋራ ዝበለቶ ንብዙሓት ከም’ዚ ከማኺ ደቂ-
ኣንስትዮ መምሃሪ’ዩ። ስለ’ዚ ብጋህዲ ከነዕልል 

ኣለና. . .” ከእምና ይኽእል’ዩ ዝበልኩዎ 
ኣብነታት እናምጻእኩ ከረድኣ ፈተንኩ።  
“ኣብ ምንታይ ኢና በጺሕና ነይርና?” 

በለትኒ። 
ብዘይ ዝዀነ ካልእ ዘረባ “ኣብ ሆቴል 

ኣማሲኹም ትፈልጡዶ?” በልኩዋ።  
“ነግፈረግ ከይበለት “እወ!” በለትኒ።  
ካብ’ዚ ንደሓር እንታይ ኢለ ከም ዝሓትታ 

ኣይፈለጥኩን። ስቕ ምስ በልና፡ “እሂ ሕጂኸ 
ዝደለኻዮ መልሲ ረኺብካዶ?” በለትኒ ንገጻ 
ብናይ ጣዕሳ ስምዒት ከዲና። ካብ ልበይ እንተ 
ዘይኰነ’ኳ፡ ንዓኣ ምእንቲ ከደዓዕስ “እዚ’ሞ 
ክንዲ’ቲ ንስኺ ተኽብድዮ ዘለኺ’ኮ 
ኣይኰነን። ደሓር ከኣ፡ ንመጻኢ ትምህርቲ 
ይኸውን’ምበር፡ ክትቅይሮ ንዘይትኽእል ነገር 
ምጭናቕ እንታይ ዋጋ ኣለዎ. . .” በልኩዋ። 
“ዘጥፋእኩ ምስ ኣጥፋእኩ እንታይ 

ክመሃር?” ኣባይ ዝተቖጠዐት ክሳብ 
ትመስል’ያ ቃና ዘረባኣ ኣትሪራቶ። 
“ብኣተሓሳስባኺ ሓቂ ክኸውን 

ይኽእል’ዩ። ግን እስከ ንገርኒ - እንታይ 
ክትገብሪ ትኽእሊ?”
“ዝገብሮ ስለ ዘይብለይ እንድየ፡ ኣብ’ዚ 

ወዲቐ ዘለኹ። ግን ከኣ ‘ዝገብሮ የብለይን’ 
ኢለ ትም ዝብል ኣይኰንኩን” ሓንሓነት።   
“ምስ ዘይትደልይዮ ሰብ ክትነብሪ 

ምምራጽኪ፡ ብንቡር ኣእምሮ ዝሓሰብክዮ 
ኣይመስለንን?”
“ደሓን ንኹሉ ግዜ ኣለዎ። ነዚ ሰብ’ዚ 

ዝድቅሰሉ ኣይምሰልካ!” 
“ሕነ ንኽትፈድዪ ዲኺ ‘ምስኡ ጥራይ’የ’ 

ዝነብር ትብሊ ዘለኺ?”
“ሕነ ክፈዲ ድየ ዋላስ. . .” ክትብል 

ከላ፡ ቅርሕንቲ ንትንፋሳ የቐልጥፎ ምንባሩ 

ከስተውዕል ከኣልኩ። ዋላ’ኳ ከንፈራ እንተ 
ዘይረምጠጠት፡ ካብ ገጻ ግን ናይ ጭካነ 
ስምዒት ምንባብ ኣይጸገመንን። 
“ኤእ. . ራህዋ፡ ንስኺ ተማሂርኪ፡ በሲልኪ 

ኢኺ። ኣብ ክንዲ በሰላኺ ኣሕዊኺ ጥዕና 
ዘለዎ ህይወት ክትምስርቲ ትሓስቢስ፡ ብጓሂን 
ቂምታን ክትቃጸሊ! ንዕኡ ክትርስዕዮ ጥራይ’ዩ 
ዘለኪ” ዘምጽኣኒ ገዲፈ፡ ናታ ወገን ኰይነ ናብ 
ማዕዳ ከም ዝዘበልኩ እናተረደኣኒ’የ ዝግስጻ 
ነይረ። 
“ነዚ ክርስዖ፡ ዝገበረ ገይሩ ደቂሱ ክሓድር - 

ንህይወተይ ኣበላሽዩ’ሞ ቀሲኑ ኣይነብርን’ዩ”
ገለ ክብላ እናሓሰብኩ ከለኹ፡ ሓደ 

ብደገ ዝኣተወ ሰብ፡ ምስ ስዋራ ሰላምታ 
ክለዋወጥ ምስ ረኣኹዎ፡ ኣድህቦይ ናብኡ 
ገዓዘ። ራህዋ’ውን ብኣዒንተይ ተመሪሓ 
ሓንሳብ ግልጽ በለት’ሞ፡ ሕንከትን ስኽፍታን 

ብዘመልክት ምልውዋጥ ገጽ፡ 
ናባይ ጠመተት። ጕልቡትን 
ዘማዕርገሉ ባድላ ዝለበሰን’ዩ። 
ጽሬቱ፡ ኣቀማቕማኡ፡ ሰላም 
ኣበሃህላኡ. . . ወረጃ ሰብኣይ 
እዩ ዝመስል። ምስ ስዋራ ኮፍ 
ድሕሪ ምባሉ፡ ብኡ ንብኡ ዕላል 
ጀመሩ። ኣብ ሓድሕዶም ዝነበረ 
ኣጠማምታን ፍሽኽታኦምን፡ 
ጽቡቕ ገይሮም ከም ዝፋለጡ 
ይሕብር ነበረ። ካብ ክልቲኦም 
ናባና ግልጽ ዝበለ ኣይነበረን። 
ምስ’ቲ ራህዋ ምስ ረኣየቶ 
ዝዀነቶ ኣተኣሳሲረ፡ እቲ 
ንዛረበሉ ዝነበርና ሰብ ክኸውን 
ከም ዝኽእል ገመትኩ። 
“እዚ ምስ ስዋራ ዘሎ ሰብ 

ትፈልጥዮ ዲኺ?” በልኩዋ ንራህዋ።
“እወ እፈልጦ’የ”
“እንታይ ዝዀነ’ዩ?”
“ንፋለጥ ኢና” 
“እዚ ንዛረበሉ ዘለና ሰብ ከይከውን ኢለ’የ?”
“እንታይ ክገብር ኢሉ ናብ’ዚ ክመጽእ ንሱ 

ደኣ!”
“ደሓን ናብ ጉዳይና ንእቶ። ኣብ’ዚ ሕጂ 

እዋን ምስ’ዚ ዓርክኺ ዝነበረ ኣብ ከመይ 
ኩነታት ኣለኺ?”
“ካብ’ዚ ቀረባ እዋን’ኳ ጠፊኡኒ’ዩ ዘሎ። 

ዝገበረ ገይሩ ካባይ ተሰዊሩ ዝተርፍ እዩ 
መሲሉዎ። ውዒሉ ሓዲሩ ምርካቡ 
ኣይተርፎን’ዩ”  
“ሕጂ እንተ ትረኽብዮ እንታይ 

ምበልክዮ?”
“ምስ ተራኸብና አርክበሉ። ሕጂ እንተ 

ተዛረብኩ እንታይ ፋይዳ ኣለዎ”
“ትቕይርዮ ነገር ግን የለን መስለኒ?”
“ብነብሰይን ገንዘበይን ተጻዊቱስ ስቕ ኢለ 

ክሓድጎ!”
እቲ ስዋራ፡ ብጋህዲ ትዛረቦ ዝነበረት ካብ ዜሮ 

ዝተበገሰ ከም ዘይነበረ፡ እኳ ደኣ ሓቂ ምዃኑ፡ 
ራህዋ በብቝሩብ ከተውጽኦ ጀመረት። 
ስዋራ “ኣይንስድራኣ ሓጊዛ ኣይሓዳር ገይራ. 
. .” ኢላ ምምራራ እምበኣር፡ ነታ ስድራ 
ካብ ዘጕሃዩ ቀንዲ ጸገማት ሓደ ምዃኑ 
በርሃለይ። ዋላ’ኳ ድሕሪ ባዕላ ምንዛዛ መሊሰ 
ክብርብራ ብዙሕ ዘገድስ እንተ ዘይነበረ፡ ንስለ 
ሕቶ “ገንዘብ ደኣ ስለምንታይ?” በልኩዋ።
“ንመናበሪና ዝኸውን ሱፐር ማርኬት 

ክካረ ወዲአ ስለ ዘለኹ፡ ንኻልእ ምእንቲ 
ከየካርይዎ ዕርቡን ምእንቲ ክህቦም መልእለይ 

ምስ በለኒ፡ ኣብ ባንኪ ካብ ዝነበረኒ ገንዘብ 
ሂበዮ። ደሓር ንብረት ካብ ደገ አእቱ ኣለኹ 
ኢሉ ወሲዱ። ፓይተንቲ አውጽእ ኣለኹ፡ 
ገለ. . .” እንታይከ ዘየመኽኒ። ዘዋህለልኩዎ 
ወዲኡ፡ ደሞዘይ ከይተረፈ ወርሒ ወርሒ 
እናመንጠለ. . . ዓኽኽኽኽ. . .” ኢላ ምስናይ 
ሕሩን ገጻ ኣዕረፈት።
“ንሓቅነቱ ዘረጋግጽ ዋላ ንእሽቶ ነገር 

ከይረኣኺ ዲኺ ገንዘብኪ ትህብዮ? ወይ 
ኣብ’ቲ ዝብለኪ ነገራት ምስኡ ክትዋስኢ 
ኣይፈተንክን?
“መን ድየ ኣነ? ከም’ቲ ንስኻ ትብሎ ዝነበርካ 

ከም ዘይኰንኩ ሕጂኸ ፈሊጥካዶ? ልዕሊ 
ደናቑር ደንቆሮ ስለ ዝዀንኩ፡ ሓደ ደንቆሮ 
ተጻዊቱለይ። ጨቐቕ ኢሎም ንዘምሃሩኒ 
ወለደይ ከዲዐ፡ ጁባ ናይ ሓደ መታለሊ 
ክመልእ፡ ፍጥረት ሰብ ንዘይብሉ ድርባይ!” 
ንብዓታ ኮረር ኮረር በለ። ካብ ዝጨከነን ሕነ 
ንኽፈዲ ዝህወጽን ገጽ። ዘረባኣ ናብ ውሽጠይ 
ኣተወ። ክሳብ ክንደይ ከም ዝተጎድአት 
ብዝያዳ ተሰወጠኒ። መንፈሳ ብሕንንታ’ዩ 
መሊኡ። ማዕረ ክንደይ ከም ዘቃጸላ፡ በቲ 
ኣባይ ዝተፈጥረ ስምዒት ክግምቶ ከኣልኩ። 
ዝን ኢለ። ኣብ ከም’ዚ ዝበለ ስምዒት ከላ፡ 

ከም’ቲ ኩሉ ሰብ ዝብሎ “ኣጆኺ፡ ረስዕዮ፡ 
ቅርሕንቲ ኣይትሓዚ. . .” እናበልኩ ተራ 
ማዕዳ ክህባ ምፍታን፡ ብዕጹው መንደቕ 
ክትሓልፍ ካብ ምጽዓር ሓሊፉ ፍረ ክህልዎ 
ዝኽእል ኣይኰነን። 
ነገርና ተደምደመ። ስዋራ ክትመጽኣና 

ድልየት ነይሩኒ። ንሳ ግን ምስ’ቲ ጋሻ ዓሚቝ 
ዕላል ሒዛ ዝረስዓትና ትመስል ነበረት። ድሕሪ 
ናይ ደቓይቕ ስቕታ፡ “ራህዋ፡ ንህሉው 
ኩነታትኪ ክትልውጥዮ ሓይሊ ኣለኪ፣ ጽባሕ 
ኩሉ ነገር ሓድሽ ክኸውን’ዩ። ተስፋኺ 
ጥራይ ኣይተጥፍኢ” ኢለያ። ከም ወትሩ 
ገርዛም መልሲ ከይትህበኒ ካብ ምሽቝራር 
ኣይበኾርኩን። ደሓን ትእቶ ግን፡ ትስመዓኒ 
ኣይትስመዓኒ ብዘየገድስ፡ መልሲ ኣይሃበትንን።
ኣማዕድየ እናጠመትኩ፡ ኣጋጣሚ ምስ 

ስዋራ ዓይኒ ንዓይኒ ተጋጠምና። ብርእሰይ 
ናይ “ንዒ” ምልክት ገበርኩላ። ብድድ ኢላ 
ብምምጻእ “ወዲእኩም?” በለትና። ራህዋ፡ 
ክሳብ ስዋራ እትዛረብ፡ ኣብ ጥቓና ምንባራ 
ዘስተብሃለት ኣይትመስልን። ብሓውሲ 
ስንባደ ግልጽ ኢላ ድሕሪ ምርኣይ፡ እቲ 
ሰብ ምህላዉን ዘይምህላዉን ንኸተረጋግጽ 
እያ መስለኒ፡ ናብ’ቲ ስዋራ ዝነበረቶ ጣውላ 
ግልጽ በለት። እቲ ሰብኣይ ኣብ ሞባይሉ 
ኣድሂቡ ይጠዋውቕ ነበረ። 
“ወዲእኩም እንተዄንኩም ክንምሳሕ” 

ደገመት ስዋራ።
“ሰዓተይ 11፡00 መዝጊባ ነበረት። “ሰዓት 

ምሳሕ’ኳ ዘይኣኸለ” መለስኩላ።
“ዋእ ክሳብ ዝዳሎ ፋዱስ ክኸውን 

እንድዩ” በለትኒ’ሞ፡ ነቲ ሰብ ብስሙ ጸዊዓ 
“ንዓ ናብ’ዚ፡ ብሓንሳብ ንኹን” በለቶ። 
ናይ ነገር ሰብኣይ ግዲ ዀይኑ ቀልጢፉ 
ብድድ ኣይበለን። ድሕሪ ገለ ካልኢታት 
ግን፡ መጺኡ ሰላምታ ኣቕሪቡ ተሓወሰና።
ዝርዝር ናይ መግቢ መጺኡ። ኩላትና 

ኣዚዝና። ራህዋ ነጊራትካ ድያ፡ እዚ እከለ 
ይበሃል፣ ንራህዊት ሓፍተይ መሳርሕታ እዩ። 
ቀቍሩብ’ኳ ኣዕሊለካ ነይረ” ምስ በለትኒ፡ እቲ 
ንቓል-ኪዳንን ሓዳርን ዝደልያ ሰብ ምዃኑ 
ፈለጥኩ። ‘ንምንታይ መጺኡ ይኸውን?’ 
ሓሰብኩ። ስዋራ ቍምነገረኛ’ያ ምስ’ቲ ሰብ 
ተላልየኒ ዘላ። ርእሰይ ነቕኒቐ ትም ምስ በልኩ 
“ንስኻ ኸኣ’ባ ንነብስኻ ኣላልዮ! ከም’ዞም 
ክስታይ እምበር ኴንካ!” ምስናይ ተፈታዊ 
ፍሽኽታ ነቐፈትኒ። ንጣውላና ከተማምቖ 

ጀመረት። ካብ’ቲ ምስ ራህዋ ዝጸንሓና ናይ 
ስቕታን ዝንታን ስምዒት ገላገለትና። ደው 
ኢለ ምስ ነብሰይ ከላልዮ ከለኹ፡ ንሱ እውን 
ደው ኢሉ ዓጸፌታ ኣመስገነኒ።  
ብናይ ሓባር ዕላላት ቀንጠመንጢ 

ፉሕፉሕ ኢልና። ስዋራ ኣብ መንጎ “ምሳና 
ንኽትሕጎስ ከኣ ብስራት ሒዘልካ መጺአ 
ኣለኹ” ድሕሪ ምባላ፡ ሰገጥ በለት’ሞ “ኣቲ 
ራህዋ ነጊርኪዮ’ኳ ትዀኒ፡ ‘ሳርፕራይዝ’ 
ዝሓሰብኩዎ ፋሕ ኣቢልክለይ ከይትዀኒ” 
ናብ ራህዋ ጠሚታ መልሳ ተጸበየት። 
“ጽልልቲ፡ እንታይ ኢለ ክነግሮ ደኣ ኣነ” 
መለሰት ራህዋ። 
“ነብስኺ’ባ ኣውጺእኪያ። ብስራት 

ነፍቀርቲ ፍቕርን ሓዳርን” ኢላ ጀመረት 
ስዋራ። “ሳላ ኣምላኽን ሳላኻን፡ ሳላ እከለ 
ሓውና፡ ቀንዲ ድማ ሳላ ራህዊተይ 
ኣብ ዓወት በጺሕና ኣለና። ኩሉ ነገር 
ተወዲኡ’ዩ። ክሳብ ኣብ መርዓ እንዕድመካ 
‘ርሑስ ጋማ ይግበረልኩም’ በሎም” በለትኒ።
“ነገራቱ ኣስደመመኒ። ኣብ ሳልስቲ፡ ኣብ 

ከም’ዚ ዝበለ ሰናይ ነገር ምብጽሖም እውን 
ኣሓጎሰኒ። ንኻልኣይ ግዜ ደው ኢለ “ርሑስ 
ጋማ” ኢለዮም። ራህዋ ክምስታን ሕንከትን 
ጥራይ እንተ ዘይኰይኑ፡ ዋላ ሓንቲ 
ኣይተዛረበትን። ገጽ ስዋራ ግን ብዘንጸባርቕ 
ባህታ ተኸዲኑ ረኣኹዎ። እቲ ሰብኣይ 
እውን ክምስ ኢሉ “የቐንየለይ!” በለኒ።
ምስ ኩነታት ራህዋ ኣነጻጺረ፡ ሃንደበትን 

ኣብ ሓጺር እዋንን ምዃኑ ንኽኣምኖ ስለ 
ዝተሸገርኩ “እንታይ ትብልኒ ከም ዘለኺ’ኮ 
ምሉእ ብምሉእ ኣይተረደኣንን ኣሎ። 
ብሓቂ ድዩኸ?” ክብል ሓተትኩዋ ንስዋራ። 
“ሓቅኻ ኢኻ። ግን ኣምላኽ ሓጊዙና። 
ራህዊተይ ድማ፡ ዘረባና ሰሚዓን ባዕላ 
ኣሰላሲላን ሓሳባ ቐይራ። ኣብ’ዚ ወርሒ’ዚ 
እዩ መርዓ”
“እሂ ራህዋ?” ብተራኣ ሓተትኩዋ። 
“ኤእእእ. . እንታይ ደኣ - ከም’ቲ ስዋራ 

ዝበለትካ’ዩ! ሙሽ ‘ሓድሽ ህይወት’ ክትብለኒ 
ጸኒሕካ”
“እወ ጽቡቕ ወረ’ዩ እዚ። ግን ነገራት 

ምቕልጣፎም እዩ ዘገርመኒ ዘሎ?” 
“ጽባሕ ኩሉ ነገር ክቕየር’ዩ እናበልካስ፡ 

ሎሚዶ ተቐይሩ ጸኒሑካ” ምስ በለትኒ፡ 
ከም’ዚ ኣፍ ዘይከፈተ ህጻን ክዛረብ ዝጀመረ 
ዀይኑ ተሰሚዑኒ።  
ነቲ ሰብኣይ እውን ብዓይኒ ሕቶ 

ጠመትኩዎ። “እወ፡ ራህዋ ብዙሕ ጸገማት 
ኣሕሊፋ’ያ። ኣነ’ውን ከይተሓለልኩ 
ተጸብየያ’የ። መሳርሕቲ ስለ ዝዀንና 
ብዛዕባ ራህዋ ዝፈልጦ እንተ ነበረኒ’ኳ፡ ነዚ 
ጽሑፍ ክከታተሎ ስለ ዝጸናሕኩ፡ ብዝያዳ 
ንኽፈልጥ ሓጊዙኒ’ዩ። ብዛዕባ’ዚ ጉዳይ 
ድማ ኣዕሚቝና ተዘራሪብና። ካብ ሎሚ 
ኣትሒዝና እንነብሮ እምበር፡ ትማሊ ዝሓለፈ 
ግዜን ዛንታን ምዃኑ ንኽትቅበሎ ተጸጊማ 
ነይራ። ሕጂ ግን ኣብ’ዚ ደረጃ በጺሕና 
ኣለና። ፈጣሪ፡ ከም’ቲ ዘራኸበና ይመልኣልና 
ጥራይ እየ ዝብል” ክብል ዛዘመ። 
ብሓቂ ባህ ኢሉኒ። ግን፡ እቲ ንልቢ ራህዋ 

ክብሕጕግ ዝረኣኹዎ ቂምታ፡ ብኣጋ ይሃስስ 
ወይ ይጠፍእዶ ይኸውን? ቂምታ፡ ፈቲኻ 
እተአንግዶ ሕማም እዩ። ብዝያዳ፡ ንበዳሊ 
ዘይኰነስ ንተበዳሊ ዝጎድእን ናብ ጥፍኣት 
ዝዅብኩብን ብምዃኑ፡ ራህዋ፡ ካብ ውሽጣ 
ሓጺባ እንተ ዘይኣውጺኣቶ፡ ነባሪ ቓንዛኣ 
ዀይኑ ከይቅጽል እፈርሓላ’የ። እንተ በዚ፡ 
እንተ በቲ ግን፡ ራህዋን ብዓል-ቤታን ሓደ 
ውሉድ ኣፍርዮም፡ ብሰላምን ስኒትን ይነብሩ 
ምህላዎም ሩፍታ ዝፈጥር’ዩ።



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

መበል 33 ዓመት ቁ.186 4 ሚያዝያ 2024 - ገጽ 6

ኣነ ኣመልካቲ ኣቶ ዘቢብ መለስ ተስፋማያም ፡ብስም ኣቶ እስማዒል ኣሕመድ 
እስማዒል ኣብ ዞባ ደቡብ ን/ዞባ ሰንዓፈ ዞባ 2 ምምሕዳር ዞን 6 ፕሎት 3 
ፓርሰል A ስፍሓት መሬት 168.58 ት/ሜ ቁ/መለለዪ 52021 መወከሲ ቁጽሪ 
521668፡ ኣብ ኮምሽን ኣባይቲ ተመዝጊቡ ዝርከብ፡ ብዕለት 16/09/1999 ካብ 
ኣቶ እስማዒል ኣሕመድ እስማዒል፡ መዋቲት ሓፍትና ነ/ሄሪት ኣበባ መለስ 
ተስፋማርያም ዝዓደገቶ ኮይኑ፡ ኦርጂናል ሊብሬቶ ስለዝጠፍኣና፣ ብዕዳ ሒዘዮ 
ዝብል ወይ ረኺበዮ ዝብል ብቁ/ቴሌ.07141791 ክሕብረኒ፡ እንተዘይተረኺቡ 
ግን ካብ ኖታዮን ቤት ጽሕፈት ካዳስተርን ኦርጂናል ሊብሬቶ ከውጽእ ምዃነይ 
ኣመልክት።

ኣቶ ዘቢብ መለስ ተስፋማያም

ሓራጅ 

ኣብ መንጎ ብፍ/በ/መሰል ንግዳዊ ባንክ ኤርትራን ብፍ/ሰ/ዕዳ ኤፍሬም በየነ +4ን 
ዝተፈጥረ ናይ ገንዘብ ክርክር፡ ዋንነት ብፍ/በ/ዕዳ ዝኾነት ሃይንዳይ ቫን ዝዓይነታ 
መኪና፡ ቁ/ሰሌዳ ER-1-A-3891 ቑ/ቻሲNLJWVHTHYP 7Z07753፣ 
ትወስዶ ነዳዲ ናፍታ፡ ጎማ ስኮርታ የብላን፡ ባትሪ ምዉት ከምኡ’ውን ምሉእ 
ሰርቪስ ዘድልያ ኮይኑ፡ ብሓራጅ ተሸይጣ መኽፈሊ ዕዳ ክትከውን ቤት 
ፍርዲ ስለ ዝኣዘዘ፣ እዛ ዝተጠቕሰት መኪና ብክኢላ መበገሲ ዋጋ 650.000 
(ሽዱሽተ ሚእትን ሓሙሳን ሽሕ) ናቕፋ ተገሚታ። ስለዚ፡ ኣብዚ ዝግበር ሓራጅ 
ክሳተፍ ዝደሊ፡ ብስም ፈ/ፍርዲ CPO ካብ ዝቐረበ  ግምት 1/4 ኣስሪሑ 
ወይ ተጠራቓሚ ሕሳብ ብኣካል ወይ ብሕጋዊ ወኪል ሒዙ ብምቕራብ 
ክወዳደር ይኽእል። ተወዳዳሪ ቅድሚ ዕለት ጨረታ 5+ ናይ ስራሕ መዓልታት 
ዘሎ፡ ክበጽሖ ዝደሊ መጠን ገንዘብ ብፊደልን ብኣሃዝን ኣብ ፖስታ ዓሺጉ 
ኣብ ላ/ቤ/ፍርዲ ቁ/62 ዘሎ ሳንዱቕ ጨረታ የእቱ። ሓበሬታ ዝደሊ ኣብ 
ቁ/67 ቀሪቡ ይወከስ። ዝቃወም እንተሎ፡ ካብ ዝምልከቶ ቤት ፍርዲ መአገዲ 
እንተዘይኣምጺኡ፡ ሓራጅ ኣየቋርጽን።

ቦታ ሓራጅ፦ ላዕለዋይ ቤት ፍርዲ ቁ/27 
ዕለት ጨረታ፦ 25/4/2024 

ሰዓት ጨረታ፦ 3፡00 - 4፡00 ድ/ቀ

ለተብርሃን ኢማም እመሃጼን ዝተበሃልኩ፡ ኣብ ኣስመራ ዞባ ማእከል ን/ዞባ ሰምበል 
ዚፕ ኮድ 1997 ፕሎት 192 ፓርሰል B ዝርከብ፡ ብቑጽሪ ምስክር ወረቐት 
ASP00022132 ብስም በዓል ቤተይ ነፍስሄር ሰመረ ቢሆን ጊለ ዝተመዝገበ 
ብወርሲ በዓል ቤተይን ውህብቶ ናይ ሳይሞን ሰመረ ቢሆን ዝረኸብክዎ 
ዘይንቀሳቐስ ንብረት ናብ ስመይ ከመሓላልፎ ስለዝደለኹ፣ ዝቃወም እንተሎ፡ ካብ 
ዝምልከቶ ቤት ፍርዲ መአገዲ ወይ ናይ መወዳእታ ውሳነ ሒዙ ኣብ ውሽጢ 
30 መዓልታት፡ ሕጊ ብዝእዝዞ መሰረት ካብ ዝምልከቶ ቤት ፍርዲ ትእዛዝ ወይ 
ናይ መወዳእታ ውሳነ (ይግባይ ተባሂሉ እንተኾይኑ) ናብ ቤት ጽሕፈት ፓብሊክ 
ኖታሪን ቤት ጽሕፈት ሃገራዊ ካዳስተርን  ይቕረብ። ተቓውሞ እንተዘይቀሪቡ፡ 
ኦርጂናል ሰነዳተይ ኣቕሪበ ጉዳየይ ከፈጽም ምዃነይ እሕብር። 

ለተብርሃን ኢማም እመሃጼን

ሓበሬታ
ሃገራዊ ማሕበር ብድሆ ኤርትራ

ኩሉ መዳያዊ ሓቅታት ኤች.ኣይ.ቪ/ኤይድስ 
ንምፍላጥ ናብ ሃገራዊ ማሕበር ብድሆ 
ኤርትራ ኣገልግሎት ምኽሪ ብቴለፎን 
ደውሉ። 
ሰዓታት ስራሕ ካብ ሰኑይ ክሳብ ዓርቢ ንግሆ 

ካብ 8፣00 – 12፣00 ቅ.ቀትሪ ምሸት ድማ ካብ 2፣00 – 
6፣00 ድ.ቀትሪ ብቁ.ስልኪ 110179 ደውሉ።
ቁ.ሳ.ፖስጣ 5537፣ E-mail; bidhonational@gmail.com
ስቅታ ጎዳኢ ስለዝኾነ ብዛዕባ  ኤች.ኣይ.ቪ ብግልጺ 
ንዘራረብ!!!

1ይ ቤት-ፍርዲ ዞ/ደቡብ 
ድባርዋ

ኣቶ ፍረዝጊ ዓንደገርግስ ተስፋጋብር፡ 
ሓፍተይ ዘውዲ ገብረመስቀል ኢየስኣብ 
ስለዝዓረፈት፡ ኣነ ምስ 2 ኣሕዋተይ ወረስቲ 
ምዃንና ይረጋገጸልና ስለዝበለ፣ ዝቃወም 
እንተሎ፡ ን10/5/24 ኣብ ቤ/ፍ ይቕረብ።

1ይ ቤት-ፍርዲ ዞባ ደ/
ደቀምሓረ

ዮሃና ኣረፋይነ ኣርኣያ ምባል ተሪፉ፡ ዮሃና 
ኣረፈ ኣርኣያ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን24/4/24 
ኣብ ቤ/ፍ ይቕረብ።

ወ/ሮ ለተኺዳን ተስፋማርያም ሃይለ፡ 
ኣቦይ ተስፋማርያም ሃይለ ስለዝዓረፈ፡ ኣነ 
ምስ 6 መወትቲ ኣሕዋተይ ተተካእቲ 
27 ደቆም ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን8/5/24 
ኣብ ቤ/ፍ ይቕረብ።

ከሳሲት ወ/ሮ መብሪሂት ንጉሰ፡ ተኸሳሲ 
ኣቶ ጨዓይ ሃብተገርግሽ፡ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን8/5/24 ኣብ ቤ/ፍ ቅረብ።

ከሳሲት ወ/ሮ ለምለም በርሀ፡ ተኸሳሲ ኣቶ 
ኣድሓኖም ፍስሃየ እያሱ፡ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን8/5/24 ኣብ ቤ/ፍ ቅረብ።

ት/ዕድመ ሙሴ ዘርኣብሩኽ መብራህቶም 
ምባል ተሪፉ፡ ሙሴ ዘርኦም መብራህቶም 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን30/4/24 ኣብ ቤ/ፍ ይቕረብ።

1ይ ቤት-ፍርዲ ዞባ ደ/
ሰገነይቲ

ከሳሲት ወ/ሮ ኣኽበረት ገብረሚካኤል 
ዮውሃንስ፡ ተኸሳሲ ኣቶ ብድሆ ጸሃየ 
ገብረየሱስ፡ ናይ ሓዳር ክሲ ቀሪቡልካ 
ስለዘሎ፡ ብኣካል ወይ ብሕጋዊ ወኪል 
ን30/4/24 ኣብ ቤ/ፍ ቅረብ።

ኣቶ ሰመረኣብ ዘርእዝጊ ሃይለ፡ ኣደይ 
ንጽህቲ ጠዓመ ተስፉ ስለዝዓረፈት፡ ኣነ 
ጥራይ ወራሲ ምዃነይ ይረጋገጸለይ 
ስለዝበለ፣ ዝቃወም እንተሎ፡ ን30/4/24 
ኣብ ቤ/ፍ ይቕረብ።

1ይ ቤት-ፍርዲ ዞባ ደ/ዓዲ 
ቐይሕ

ከሳሲት ወ/ሮ ራህዋ ገብረጻደቕ፡ ተኸሳሲ 
ኣቶ ባህበሎም ተኪኤ፡ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን9/4/24 ኣብ ቤ/ፍ ቅረብ።

1ይ ቤት-ፍርዲ ዞባ ደ/ዓዲ 
ዃላ

ከሳሲት ወ/ሮ ሳሮን ኣስመላሽ ተላ፡ ተኸሳሲ 
ኣቶ ዳኒኤል ዘራብሩኽ ገብረስላሴ፡ ናይ 
ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን25/4/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

ዮዲት ተስፋይ መርሃጼን ምባል ተሪፉ፡ 
ልዋም ተስፋይ መርሃጼን ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን15/5/24 ኣብ ቤ/ፍ ይቕረብ።

1ይ ቤት-ፍርዲ ዞባ ዓ/ዓዲ 
ተከሌዛን

እሙንኬር ዓብደልሰላም ዑመር፡ 
በዓል ቤተይ ብርሃኑ ሱልጣን ኢድሪስ 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 7 ደቅና ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን25/4/24 ኣብ ቤ/ፍ 
ይቕረብ።

ተኽኣ መንግስቱ መድሕን፡ በዓል ቤተይ 
ኣምለሶም ባህታ ዕዋል ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 
5 ደቅና ድማ ወረስቲ ምዃኖም 
ይረጋገጸሎም ስለዝበለት፣ ዝቃወም 
እንተሎ፡ ን23/4/24 ኣብ ቤ/ፍ ይቕረብ።

1ይ ቤት-ፍርዲ ባጽዕ

ኣብ ዞባ ማእከል ንኡስ ዞባ ማእከል ከተማ ጎደና ማይበላ ቁ.ገዛ 12 ብቑ/ፍቓድ 
ዋኒን ASL00030752 ናይ ጎሚስታ ትካላይ ንኣቶ ጴጥሮስ ኣብርሃም ሃይለ፡ 
ኣድራሻ ዞባ ማእከል ን/ዞባ ዕዳጋ ሓሙስ ጎደና ዓዲ ሽማግለ ቁ.ገዛ 23 ብዕለት 
19/02/2024 ቁ.መዝገብ 35/2024 ብውህብቶ ስለዝሃብክዎ፡ ብስም ወሃቢት 
ዝኽፈሎ ዕዳ ኣለኒ ወይ ይግባኣኒ እዩ ዝብል ኣካል እንተደኣ ሃልዩ፡ እዚ ምልክታ 
እዚ ካብ ዝወጸሉ ዕለት ጀሚሩ ክሳብ ሰላሳ መዓልቲ፡ ስልጣን ንዘለዎ ቤት 
ፍርዲ ተቓውሞኡ የቕርብ። እንተዘይኮይኑ፡ ዝቃወም ኣካል ከምዘየለ ተቘጺሩ 
ናብ ስም ውህብቶ ተረካቢ ከምዝመሓላለፍ ነፍልጥ።

ንጽሃ በለጾም እምነቱ
ወራሲት መብራት ክብሮም ነማርያም

 ቤ/ት ኣልያንስ ፍራንሰዝ ስሩዕ 
ናይ ሓጋይ ትምህርቲ ቋንቋ 
ፈረንሳ ንንኣሽቱን ንዓበይትን ካብ 
ጀመርቲ ክሳብ ዝለዓለ ደረጃ 
ካብ ዕለት 8 ሚያዝያ ክጅምር 
ምዃኑ ከበስር ይፈቱ። ምቅርራብ 
ንዓለምለኻዊ ዲፕሎማ (DELF) 

ተዳሊልኩም ኣሎ።   ምዝገባ ተጀሚሩ እዩ።                 
  ብደሓን ምጹ     ንዝያዳ ሓበሬታ  ቁ.ስ 122605 / 
115270
 ኣድራሻና፣ ጎድኒ ቤ/ት ማይ ተስፋ ጥቓ ዓሮባና ሬስቶራንት 
እዩ።

ራሄል ዓብዱ ሓሰን ምባል ተሪፉ፡ ራሄል 
ዓብደልቓድር ሓሰን ተባሂሉ ይተኣረመለይ 
ስለዝበለት፣ ዝቃወም እንተሎ፡ ን30/4/24 
ኣብ ቤ/ፍ ይቕረብ።

ሳሊሓ ስሉሕ ሳልሕ ምባል ተሪፉ፡ ሳሊሓ 
ስልሚ ሳልም ተባሂሉ ይተኣረመለይ 
ስለዝበለት፣ ዝቃወም እንተሎ፡ ን30/4/24 

ኣብ ቤ/ፍ ይቕረብ።

ኣቶ እዮብ ተስፋይ ፍስሃጽዮን፡ ኣቦይ 
ተስፋይ ፍስሃጽዮን ስለዝዓረፈ፡ ኣነ ጥራይ 
ወራሲ ምዃነይ ይረጋገጸለይ ስለዝበለት፣ 
ዝቃወም እንተሎ፡ ን30/4/24 ኣብ ቤ/ፍ 
ይቕረብ።



ሓዳስ   ኤርትራ

ስፖርትስፖርት
ተስፋልደት መብራህቱተስፋልደት መብራህቱ

ስፖርትስፖርት
መበል 33 ዓመት ቁ.186 4 ሚያዝያ 2024 - ገጽ 7

ስፖርታዊ ቅነ እዚ-ምብራቕ ይቕጽልስፖርታዊ ውድድራት እዚ ምብራቕ 
ዝሓለፈ መዓልታት ብውዕዉዕ መንፈስ 
ከም ዝቐጸለ ጎስጓስን ሓበሬታን ናይ’ቲ እዚ 
ኣፍሊጡ። ኣብቲ  ሰዓታት ቅ/ቀ ብግጥም 
ኩዕሶ መርበብ ዝጀመረ ውድድር፡ ፈለማ 
ዝገጠማ ጋንታታት  ስዱሕ ዔላ ምስ ፍልፍል 
ኮይነን፡ ስዱሕ ዔላ ንመጋጥምታ ፍልፍል 
3ብ0 ረቲዓታ። ቀጺለን ዝገጠማ ጋንታታት 
ቀይሕ ኮኮንን ራስ ዱሜራን ኮይነን፡ ቀይሕ 
ኮኮን ንራስ ዱሜራ 3ብ1 ስዒራታ። 
ኣብ ሰዓታት ድሕሪ ቀትሪ ኣብ ዝተኻየደ 

ናይ ደቂ ኣንስትዮ ግጥማት ኩዕሶ እግሪ፡ 
ፈለማ ሚራስን ራስ ዱሜራን እየን 
ተራኺበን። እዚ ግጥም ዋላ’ኳ ጽባቐን 
ጥበብን ዝተራእየሉ ግጥም እንተነበረ፡ ሸቶ 
ክምዝገቦ ብዘይምኽኣሉ ግን 0ብ0 እዩ 
ተዛዚሙ። ቀጺለን ዝገጠማ ስዱሕ-ዔላ ምስ 

ሰላሞ ኮይነን፡ ስዱሕ-ዔላ ብመንገዲ ሚለን 
በርሀ ኣብ መበል 22 ደቂቕ ብዝረኸበታ ሸቶ 
ንመጋጥምታ 1ብ0 ረቲዓታ።
ብ28 መጋቢት ኣብ ዝቐጸለ ግጥማት፡ ኣብ 

ኩዕሶ መርበብ ፈለማ ዝተራኸባ ጋንታታት 
ድራጎንን ስዱሕ-ዔላ ኮይነን፡ እቲ ግጥም 
ድማ ብዓወት ድራጎን 2ብ0 ተዛዚሙ። 
ቀጺለን ዝገጠማ ጋንታታት ራስ-ዱሜራን 
ቀይሕ-ኮኮንን  ኮይነን፡ ራስ-ዱሜራ ድማ 
ንመጋጥምታ 2ብ1 ረቲዓታ። 
ኣብ  ሰዓታት ድ/ቀ’ውን ኣብ መንጎ 

ኣርባዕተ ጋንታታት፡ ኩዕሶ እግሪ ደ/ተባዕትዮ 
ተኻዪዱ ነይሩ። ፈለማ ዝገጠማ ጋንታታት 
ሚራስን ድራጎንን ኮይነን፡ ድራጎን ሓንቲ ካብ 
ኤፍሬም ሙልጌታ ክልተ ኸኣ ካብ ኣስመሮም 

ርእሶም ሸቶ ክትረክብ ከላ፡ ሚራስ ከኣ ካብ 
ሜሮን ኣኽሊሉ፡ ናሆም ኣብረሃለይን ሳይሞን 
ተስፋልደትን ሰለስተ ሸቶታት ብምምዝጋባ 
እቲ ግጥም ማዕረ 3ብ3 ተዛዚሙ። ጋንታታት 
ቡያን ቢሻን ኣብ ዝገበረኦ ጸወታ ከኣ 0ብ0 
ከም ዝተወደአ ተፈሊጡ ኣሎ።
ውዕሎ 30 መጋቢት ስፖርታዊ ቅነ እዚ 

ምብራቕ ከም ወትሩ ብኩዕሶ መርበብ 
እዩ ፈሊሙ። ኣብዚ ዕለት ፈለማ ዝገጠማ 
ጋንታታት ቢሻን ድራጎንን ኮይነን፡ ድራጎን 
3ብ2 ተዓዊታ። ቀጺለን ዝገጠማ ጋንታታት 
ስዱሕ-ዔላ ምስ ሚራስ እየን። ስዱሕ-ዔላ 
ድማ ንመጋጥምታ 3ብ1 ክትረትዓ ክኢላ 
ኣላ።  
ኣብ ሰዓታት ድ/ቀ እውን ብርክት 

ዝበሉ ተዓዘብቲ ኣብ ዝተረኽቡሉ ግጥም 
ኩዕሶ እግሪ፡ ጋንታታት ደቂ ኣንስትዮ ኣብ 
ስታድዩም ዓሰብ ተኻዪዱ ነይሩ። ፈለማ 
ዝገጠማ ጋንታታት ድራጎን ምስ ቀይሕ-
ኮኮን ኮይነን፡ ድራጎን  ብመንገዲ ሓያት 
ቤን ብዝረኸበተን 3 ሸቶታት ንመጋጥምታ 
3ብ0 ረቲዓታ። ቀጺለን ዝገጠማ ጋንታታት 
ቡያ ምስ ራስ-ዱሜራ እየን። እዚ ግጥም 
ሚዛናዊ ብቕዓት ዝተንጸባረቐሉ ጸወታ እዩ 
ነይሩ። ብወገን ክልቲአን ጋንታታት  ሸቶ 
ስለ ዘይተመዝገበ ከኣ ጸወታ ማዕረ 0ብ0 
ዛዚመንኦ።
ስፖርታዊ ውድድራት እዚ ምብራቕ 

ብሰንበት 31 መጋቢት ብቕድድም ብሽክለታ 
እዩ ቀጺሉ ነይሩ። ኣብዚ ውድድር፡ 

ተቐዳደምቲ 60 ኪሎሜተር ርሕቀት’ዮም 
ሸፊኖም። እቲ ውድድር ካብ መፈልምታኡ 
ርሱን ኣብ ርእሲ ምንባሩ፡ ተደጋጋሚ ናይ 
ምምላቝ ፈተነታት እውን ዝተራእየሉ እዩ 
ነይሩ።
ጸወታ ብኸምዚ ዓይነት ህልኽ ዝመልኦ 

መንፈስ ኣብ ዝቐጸለሉን ክዛዘም 20 
ኪሎሜተር ኣብ ዝተረፈሉን፡ ናይ ጋንታ 
ድራጎን ተቐዳዳማይ ዮውሃንስ ዘሙይ - 
ሓያል ጉልበት ብምጥቃም ንመወዳድርቱ 
ፈንጢሱ ክኸይድ ተራእየ። ተቐዳደምቲ 
ከርክቡ ዮውሃንስ ናህሩ ክውስኽ ተረባረቡ። 
እቲ ብሓያል ናህሪ ዝጋልብ ዝነበረ ዮውሃንስ 
ዘሙይ መትሓዚ ተሳእኖ። ንመወዳድርቱ 
ዙርያ ደሪቡ ክኣልዮም ሒደት ደቃይቕ ምስ 
ተረፎ ከኣ ናይ መወዳእታ ደወል ተደወለት። 
ብዘይተቓጻጺ ከኣ ናብ መዛዘሚ ሕንጻጽ 
በጸሐ። ኣብ መወዳእታ፡ ቀዳማይ ዮውሃንስ 
ዘሙይ ናይ ጋንታ ድራጎን፡ ካልኣይ 
ዓብደርሒም ሙሳ ናይ ራስ-ዱሜራ፡ ሳልሳይ 
ተመስገን ተኽለ ናይ ቀይሕ-ኮኮን፡ ራብዓይ 
ኑርሑሴን ዓብደል ሓቪዝ ናይ ሰላሞ፡ 
ሓሙሻይ ኣማኑኤል ልጃም ናይ ጋንታ 
ድራጎን፡ ሻድሻይ ከኣ ዮሱፍ ኢብራሂም ናይ 
ቀይሕ-ኮኮን ኮይኖም ተዓዊቶም።  
ኣብ ተመሳሳሊ ሰዓት ግጥም ኩዕሶ 

ሰኪዐት ናይ ደ/ኣንስትዮ ተኻዪዱ ነይሩ። 
ፈለማ ዝገጠማ ቡያ ምስ ስዱሕ-ዔላ ኮይነን፡ 
ጸወታ ከኣ ብዓወት ቡያ 30ብ15 ተዛዚሙ። 
ስዒበን ዝገጠማ ጋንታታት ሰላሞ ምስ ቢሻ 
ኮይነን፡  ጸወታ ብዓወት ጋንታ ቢሻ 21ብ13 
ተወዲኡ።

ደንደን ምስ ኩባንያ ህንጻ ሰገን ነጥቢ ተማቒላዝሓለፈ ቀዳም ብወግዒ መጋረጅኡ ዝቐንጠጠ 
ናይ ደቂ ኣንስትዮ ሻምፕዮን ጋንታታት ኩዕሶ 
እግሪ ዞባ ማእከል፡ ብሰሉስ 2 ሚያዝያ እውን 
ኣብ ሰዓታት ድሕሪ ቀትሪ ኣብ ስታድዩም 
ኣስመራ ቀጺሉ ከም ዝወዓለ ህዝባዊ ርክባት 
ፈደረሽን ኩዕሶ እግሪ ዞባ ማእከል ሓቢራ። 
ኣብዚ ዕለት ኢንሹራንስ ምስ ጎዳይፍ ደንደን 
ከኣ ምስ ኩባንያ ህንጻ ሰገን ግጥማተን ከካይዳ 
እዩ መደብ ተሰሪዑለን።
ፈላሚ ግጥም ሰዓት 2፡00 ድ/ቀ ኣብ መንጎ 

ኢንሹራንስን ጎዳይፍን ተኻዪዱ። ኢንሹራንስ 
ኣብ ዕረፍቲ ብምጽናሕ ቀዳማይ ጸወታኣ 
ከተካይድ ከላ፡ ጎዳይፍ ግን ካልኣይ ግጥም’ያ 
ኣካይዳ። ኢንሹራንስ ነተን ካብ ግራስ ሩት 
ዝደየባ ተጻወትቲ ጎዳይፍ ከተናሕስየለን 

መደብ ጸወታ
ፕሪመር ሊግ ፕሪመር ሊግ 

ሎሚሎሚ
ሊቨርፑል ምስ ሺፊልድ ዩናይትድ  

ሰዓት 9፡30 ምሸት
ቸልሲ ምስ ማንቸስተር ዩናይትድ 

ሰዓት 10፡15 ምሸት

ሃገራዊት ጋንታ ኣትሌቲክስ ምዉቕ ኣቀባብላ ተገይሩላብ30 መጋቢት 2024 ኣብ ቤልግሬድ 
(ሰርብያ) ኣብ ዝተኻየደ ዓለምለኻዊ ውድድር 
ጉያ መሮር (World Cross Country Cham-
pionships 2024) ዝተሳተፈት ሃገራዊት ጋንታ 
ኣትሌቲክስ ኤርትራ፡ ብሰሉስ 2 ሚያዝያ ናብ 
ሃገራ ከም ዝተመልሰት ህዝባዊ ርክባት ኮምሽን 
ባህልን ስፖርትን ኤርትራ ሓቢሩ። እታ ሃገራዊት 
ጋንታ፡ ኣህጉራዊ መዕርፎ ነፈርቲ ኣስመራ 
ኣብ ዝኣተወትሉ፡ ወከልቲ ሃገራዊ ፈደረሽን 
ኣትሌቲክስ ኤርትራ ንኹሎም ኣባላታ ሕቋፍ 
ዕንባባ ብምብርካት ምዉቕ ኣቀባብላ ገይሮምላ።
ኣብቲ ካብ 51 ሃገራት ዝተወከሉ 485 

ኣትሌታት ዝተሳተፉሉ ኣህጉራዊ ውድድር፡ 
ሃገራዊት ጋንታ ኣትለቲክስ ኤርትራ ኣብ ናይ 
ጁንየር ብሓደ ኣትለት ኣብ ናይ ሲንየር ከኣ 
ብሽዱሽተ ኣትለታት ከም ዝተወከለት ይዝከር። 
ሃገራዊት ጋንታ ኣትለቲክስ ኤርትራ ኣብቲ 
10 ኪሎሜተር ዝሸፈነ በዳሂ ናይ ዓበይቲ 
ውድድር፡ ብደረጃ ሃገር ካብ ዓለም ሻዱሻይ 

ደረጃ’ያ ሒዛ። ኣብዚ ውድድር ንፈለማ 
ግዜኡ ኣብ ኣህጉራዊ ጉያ መሮር ማልያ 
ሃገራዊት ጋንታ ኤርትራ ወድዩ ዝተወዳደረ 
ኣትለት ዓብደልረዛቕ ሱሌማን ምስ ቀዳሞት 
20 ኣትለታት ኮይኑ ውድድሩ ክም ዝወደአ 
ኣይርሳዕን።
ካብ ዜናታት ኣትለቲክስ ከይወጻእና፡ 

ኦሎምፒካዊት ኣትለት ናዝሬት ወልዱ፡ 
ብሰንበት ኣብ ያንግዙ ቻይና ኣብ ዝተኻየደ 
ውድድር ፍርቂ ማራቶን ካልኣይ ደረጃ 
ብምሓዝ ተሸላሚት ብሩር መዳልያ ከም 
ዝኾነት ተፈሊጡ። ኣብ ናይ ሎሚ ዓመት 
ውድድር ኦሎምፒክ ፓሪስ ብሉጽ ውጽኢት 
ከመዝግባ ካብ ዝኽኣላ ኤርትራውያን 
ኣትለታት ሓንቲ ዝኾነት ናዝሬት፡ ዝመጽእ 21 
ሚያዝያ ኣብ ቨይና ኣብ ዝካየድ ውድድር 
ማራቶን ክትሳተፍ ትጽቢት ይግበር።

ኣይከኣለትን። ቅድሚ ዕረፍቲ ካብ ራህዋ ሓድሽ፡ 
ሲሞና ሳሚኤልን ፍትሓዊት ማጆርን ሰለስተ 
ሸቶታት ከተመዝግብ ብምኽኣላ ንዕረፍቲ 3ብ0 
መሪሓ’ያ ወጺኣ።
ድሕሪ ዕረፍቲ ኣብ ዝቐጸለ ጸወታ፡ ኢንሹራንስ 

ጸብለልታ ሸቶ ንምኽሳብ ንልዳት ጎዳይፍ ኣብ 
ዘጨነቐትሉ፡ ክልተ ሸቶታት ክትረክብ ክኢላ’ያ። 
ራህዋ ሓድሽ ነታ ናይ ቅድሚ ዕረፍቲ ሸቶኣ 
ክትውስኸላ ከላ፡ ራህዋ መንግስተኣብ ከኣ 
ኣብ ዝርዝር ኣመዝገብቲ ሸቶ ናይቲ ዕለት 
እተእትዋ ሸቶ ዘመዝገበት ተጻዋቲት’ያ። በዚ 
ከኣ ኢንሹራንስ ኣብ ልዕሊ መጋጥምታ ጎዳይፍ 
ብገፊሕ 5ብ0 ተዓዊታ ክትወጽእ ክኢላ ኣላ። 
በዚ ውጽኢት’ዚ ድማ፡ ኢንሹራንስ ምሉእ 
ሰለስተ ነጥቢ ብምኽሳብ ንግጥም ናይተን 
መወዳድርታ ዝኾና ጋንታታት ደንደንን 
ኩባንያ ህንጻ ሰገንን ኣብ ምዕዛብ እያ ኣትያ። 
ተጻዋቲታ ኣርሴማ ተኽለሃይማኖት ከኣ ብልጽቲ 
ተጻዋቲት ተባሂላ ተሸሊማ።
ሰዓት 4፡00 ድ/ቀ ኩባንያ ህንጻ ሰገን ምስ 

ደንደን እየን ገጢመን። ደንደን ኣብ ቀዳማይ 
ጸወታኣ ንገጀረት 4ብ1 ከም ዝሰዓረታ ዝፍለጥ 

ኮይኑ፡ ኩባንያ ህንጻ ሰገን ከኣ ኣብ ፋልማይ 
ግጥማ ኣብ ልዕሊ በሪኽ ናይ 6ብ0 ዓወት 
ከም ዘመዝገበት ይዝከር። እዚ ግጥም ሓያል 
ተወዳዳርነት ክህልዎ ምዃኑ ካብ መፈለምትኡ 
እዩ ተገምጊሙ ነይሩ። 
 ኩባንያ ህንጻ ሰገን ብሰለስተ ጸብለልታ ጎል 

ንደንደን መሪሓታ እያ ናብ’ዚ ካልኣይ ግጥመን 
ኣትየን። ጸወታ ሓያል ተወዳዳርነት ክህልዎ 
ተገሚቱ ነይሩ። ከምቲ ግምት ዝተገብረሉ ከኣ 
ብወገን ክልቲአን ጋንታታት ሓያል ስፖርታዊ 
ምትህልላኽ ተራእይዎ። ምዱብ 90 ደቓይቕ 
ግጥም ናይዘን ጋንታታት ሸቶ ከይተመዝገቦ 
0ብ0 እዩ ተዛዚሙ። ብልጽቲ ተጻዋቲት ናይዚ 
ግጥም ሓላዊት ልዳት ሰገን ሰፋኒት ጸጋይ እያ 
ተባሂላ። ዝሓለፈ ዓመት ደንደን ዘውዲ ሻምፕዮን 
ከም ዝደፈአት ዝፍለጥ ኮይኑ፡ ሰገን ከኣ ካልኣይ 
ደረጃ ሒዛ’ያ ውድድራ ዛዚማ ነይራ። ክልተ 
ጸወታታት ኣሰላሲሉ ኣብ ዘሎ ናይዚ ዓመት ናይ 
ሻምፕዮን ውድድር፡ ሰገን ንደንደን ብጸብለልታ 
ሸቶ በሊጻ ብ4 ነጥቢ መሪሕነት ሒዛ ኣላ።
ድሕሪ’ቲ ግጥም፡ ኣሰልጣኒ ደንደን ኣቶ ረዘነ 

ገብረገርግሽ፡ “እቲ ውጽኢት ከም ትጽቢትና 

ኣይነበረን። ክንዕወት ኢልና ኣቲና ኮይኑ ግን 
ብማዕረ ተፈላሊና። ንሕና ዝበዝሐ ዕድላት 
ኣጥፊኢና ኢና። ስለዚ በዓል ሰገንን ገጀረትን 
ተወዳደርቲ ጋንታታት ኮይነን ከም ዘለዋ 
ተገንዚብና ኣለና። ንሕና ድማ ካብ’ዚ ዘለናዮ 
ንላዕሊ ክንዳሎ ከም ዘለና ተሰዊጡና ኣሎ” 
ኢሉ።
ኣሰልጣኒ ኩባንያ ህንጻ ሰገን ፊሊሞን 

ወልደሚካኤል ብወገኑ “ካብ ዓባይ ክለብ ደንደን 
እዚ ነጥቢ’ዚ ምውሳድና ኣዝዩ እዩ ዘገድሰና፡፡ 
ብመጽናዕቲ ስለ ዝተጻወትናዮ እዚ ረብሓታት 
ረኺብናሉ። ክንጅምር ከለና ሻምፕዮን ክንከውን 
ኢልና ስለ ዝተበገስ ነተን መወዳዳርትና ዝኾና 
ጋንታታት ክንቆጻጸረን ግድን’ዩ። እዚ ግጥም 
ብማዕረ ምውድኡ ንተጻወተትይ ዓቢ ድጋፍ 
እዩ” ክብል ኣብሪሁ ኣሎ።
 ግጥማት ሻምፕዮን ጋንታታት ደቂ ኣንስትዮ 

ቀዳም ካብ ሰዓት 2፡00 ድ/ቀ ኣትሒዙ በሪኽ 
ምስ ገጀረት፡ ሰምበል ከኣ ምስ ኢንሹራንስ 
ብዘካይደኦ ጸወታታት ቀጺሉ ክውዕል ምዃኑ 
ተፈሊጡ ኣሎ። ብዘይካ’ዚ፡ ግጥማት ሻምፕዮን 
ሱፐር ዲቪዥን ’ኤ ኩዕሶ እግሪ ዞባ ማእከል፡ 

ሎሚ ሓሙስ 4 ሚያዝያ ካብ ፍርቂ መዓልቲ 
ኣትሒዙ ገዛባንዳ ምስ ኣዱሊስ፡ ማይተመናይ 
ምስ ኩባንያ ዕንጸይቲን ሓጺንን ሰምበል፡ 
ኣስመራ ቢራ ድማ ምስ ኩባንያ ህንጻ ሰገን 
ብዘካይደኦ ግጥማት ኣብ ስታድዩም ኣስመራ 
ክቕጽል’ዩ።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ሓርነት ቁ.121፡ ከባቢ ሲነማ ኢምፔሮ 120253

ዜና ወጻኢዜና ወጻኢዜና ወጻኢዜና ወጻኢ
ሚርያም ኣብርሃምሚርያም ኣብርሃም

ሀይቲ - ልዕሊ 53 ሽሕ ሰባት ካብ መነባብሮኦም ተመዛቢሎምኣብ ሀይቲ ብሰንኪ ተኸሲቱ ዘሎ 
ጸጥታዊ ቅልውላው፡ ኣብ ዝሓለፈ ሰለስተ 
ቅነ ጥራሕ - ልዕሊ 53 ሽሕ ነበርቲ 
ፖርት-ኦ-ፕሪንስ፡ ካብ መነባብሮኦም 
ከምእተመዛበሉ ማዕከናት ዜና ኣቃሊሐን።
ከም ውጽኢት ናይ’ቲ ጸጥታዊ 

ቅልውላው፡ ኣብታ ርእሰ-ከተማ 
ዳርጋ መዓልታዊ ብኣማኢት ዝቑጸሩ 
ሰላማውያን ሰባት ይሞቱን ይጭወዩን 
ከምዘለዉ እዮም ጸብጻባት’ታ ሃገር 
ዝጠቕሱ።
ኩለን ጎረባብቲ ሀይቲ ዝኾና ሃገራት፡ 

ካብ ስግኣት ናይቶም ገበነኛታት ሓራ 
ንምዃን፡ ዶባተን ብጽኑዕ ይሕልዋ 
ብምህላወን፡ ካብ ሀይቲ ሃዲሞም ናብተን 

ሃገራት ክኣትዉ ዝፍተኑ ሰላማውያን 
ሰባት፡ ተመሊሶም ናብ ሃገሮም ክኣትዉ 
ይግደዱ ከምዘለዉ ይሕበር።
ዝሓለፈ ወርሒ፡ ቀዳማይ ሚኒስተር 

ሀይቲ ኤርያል ሄንሪ፡ ኣብ ፍታሕ ጸጥታዊ 
ብድሆታት እታ ሃገር ንምሕጋዝ ክብል 
- ካብ ስልጣኑ  ከምዝወረደ ዝዝከር እዩ።
ኣብ 2021፡ ፕረዚደንት ሀይቲ ነበር 

ጆቬኔል ሞይስ ድሕሪ ምቕንጻሉ፡ ሄንሪ 
ብዘይ ዝዀነ ምርጫ ነታ ሃገር ክመርሓ 
ከምዝጸንሐ እዮም ጸብጻባት ዝሕብሩ። 
እቶም ሕጂ ብ’ጉጅለታት ገበነኛታት’ 

ዝጽውዑ ዘለዉ እምበኣር፡ ነቲ በዓል-

ስልጣን ካብ መዝነቱ ክወርድ ብተደጋጋሚ 
ክጽዉዑ ዝጸንሑ ምዃኖም ይንገር።
እዚ ኣብ መንጎ ጉጅለ ገበነኛታትን 

መንግስቲን ተኸሲቱ ዘሎ ግጭት፡ 
ንሓፈሻዊ ህይወት ሰላማውያን ሰባት 
ብኣሉታ ይጸሉ ከምዘሎ እዩ ክሕበር 
ጸኒሑ።
ሄንሪ ሞይስ፡ ካብ ስልጣኑ ምስ ወረደ፡ 

ኣብ ሀይቲ ብቕልጡፍ ሓዲሽ መሰጋገሪ 
መንግስቲ ክቐውምን፡ ግዝያዊ ቀዳማይ 
ሚኒስተር ክምረጽን እኳ መደብ ወጺኡ 
እንተነበረ፡ ብሰንኪ’ቲ ዘይምርግጋእ  
ከምዘይተተግበረ ጸበጻባት የመልክቱ።

እታ ኣስታት 11 ሚልዮን ህዝቢ ዘለዋ 
ሃገር፡ ብሰንኪ’ቲ ኣብዚ ቅንያት ተኸሲቱ 
ዘሎ ጸጥታዊ ዘይምርግጋእ፡ ዛጊት ልዕሊ 

160 ሽሕ ዜጋታታ ተመዛቢሎም 
ከምዘለዉ እቶም ጸብጻባት ብተወሳኺ 
የረድኡ።

 ሓዲሽ ፕረዚደንት ሰኔጋል
 ቃለ-ማሕላ ፈጺሙ

ዝሓለፈ ሰሙን ፕረዚደንት ሰኔጋል 
ኮይኑ ዝተመርጸ - ባሲሩ ፋየ፡ ዝሓለፈ 
ሰሉስ ቃለ-ማሕላ ከምዝፈጸመ፡ ካብታ ሃገር 
ዝተፈነወ ዜና ሓቢሩ።
እቲ ወዲ 44 ዓመት ሓዲሽ ፕረዚደንት፡ 

53.7 ሚእታዊት ድምጺ ብምርካብ እዩ 

ዝሓለፈ ሰሙን ንመወዳድርቱ ስዒሩ 
ተዓዊቱ።
በዚ ኸኣ፡ ኣብ ኣፍሪቃ እቲ ዝነኣሰ 

ፕረዚደንት ኮይኑ ከምዘሎ ይሕበር።
ባሲሩ ፋየ ቃለ-ማሕላ ድሕሪ ምፍጻሙ፡ 

ንፖለቲከኛ ዖስማን ሶንኮ፡ ከም ቀዳማይ 
ሚኒስተር ሰኔጋል ኮይኑ ከገልግል 
ከምዝረቑሖ እውን ተቓሊሑ 
ኣሎ።
ነታ ኣስታት 18 ሚልዮን 

ህዝቢ ዘለዋ ሃገረ-ሰኔጋል ብዕቱብ 
ከገልግላ ምዃኑ ዝገልጽ ዘሎ 
ባሲሩ፡ ነቲ ብገዛኢት ፈረንሳ 
ዝድገፍ ዝነበረ ባጤራ ‘ፍራንክ’፡ 
ብናይ ሃገሩ ባጤራ ከምዝቕይሮ 
እውን ቃል ኣትዩ ዘሎ።

ታይዋን - ምንቅጥቃጥ ምድሪ ጉድኣት ኣውሪዱ

ኣብ ታይዋን 7.2 ሬክተር ዝዓቐኑ 
ምንቅጥቃጥ ምድሪ ብምኽሳቱ፡ ብውሕዱ 
ኣርባዕተ ሰባት ክሞቱ እንከለዉ፡ ካልኦት 
ልዕሊ 50 ብኸቢድ ከምዝቖሰሉ ተሓቢሩ።
እቲ ኣብ ምብራቓዊ ገማግም እታ ሃገር 

ዘጋጠመ ምንቅጥቃጥ ምድሪ፡ ኣብ ዝሓለፉ 
25 ዓመታት ካብ ዝተኸስቱ ተመሳሰልቲ 
ሓደጋታት፡ እቲ ዝሓየለ ምንባሩ እዩ 

ተገሊጹ።
ድሕሪ’ቲ ኣብ ታይዋን ዝተኸስተ 

ብርቱዕ ምንቅጥቃጥ ምድሪ፡ ኣብ ደቡባዊ 
ክፋል ጃፓንን ፊሊፕንስን እውን፡ ናይ 
ሱናሚ መጠንቀቕታ ከምእተመሓላለፈ 
ተፈሊጡ። 
ኣብቲ ምንቅጥቃጥ ዝተኸስተሉ 

ምብራቓዊ ከባቢታት ታይዋን - 26 

ኣባይቲ ብምፍራሱ፡ ብውሕዱ 20 ሰባት 
ኣብ ትሕቲ’ቲ ፍርስራስ ተቐቢሮም 
ከምዘለዉን፡ ኣባላት ሲቪላዊ ድሕነት 
ኣብ ድሕነቶም ተዋፊሮም ከምዝርከቡን 
ጸብጻባት ጠቒሶም።
እቲ ባህርያዊ ሓደጋ፡ ኣብ ዝተፈላለያ 

ዞባታት ቻይና’ውን ከምእተሰምዐ፡ ማዕከን 
ዜና ቻይና ኣቃሊሑ።
ልዕሊ 87 ሽሕ ኣባይቲ ብዘይ ጸዓት 

ኤለክትሪክ ከምዘሎ ዝጠቐሱ ጸብጻባት፡ 
መብዛሕትኦም ነበርቲ ምብራቓዊ ገማግም 
ታይዋን ክስዕብ ካብ ዝኽእል ዳግመ-
ምንቅጥቃጥ ንምድሓን - ካብ ኣባይቶም 
ክግዕዙ ከምእተነግሮም ገሊጾም።
ብመሰረት ጸብጻባት - ኣብ 1999 ኣብ 

ታይዋን ብዝተኸስተ ምንቅጥቃጥ ምድሪ፡ 
ኣስታት 2400 ሰባት ክሞቱ እንከለዉ፡ 
ልዕሊ 50 ሽሕ ኣባይቲ ዓንዩ።
እዚ ቅድሚ 25 ዓመታት ዝተኸስተ 

ባህርያዊ ሓደጋ፡ ኣብ ታሪኽ እታ ሃገር እቲ 
ዝኸፍአ ዕንወት ዘውረደ ምንባሩ ሰነዳት 
የነጽሩ።

ቱርኪ - ኣብ ለይታዊ ትልሂት ብባርዕ 29 ሰባት ሞይቶም
ኣብ ኢስታንቡል - ቱርኪ፡ ኣብ ለይታዊ 

ትልሂት ድሕሪ ዝተኸስተ ባርዕ ሓዊ፡ 
ብውሕዱ 29 ሰባት ክሞቱ እንከለዉ፡ 
ካልኦት ቍጽሮም ብንጹር ዘይተገልጹ 
ሰባት እውን ከምዝቖሰሉ ተሓቢሩ።
ኣብ በዓል 16 ደርቢ ህንጻ ዝተኸስተ 

ባርዕ፡ ጠንቁ ዛጊት ከምዘይተነጸረ እዩ 
መንግስቲ ቱርኪ ዝሕብር ዘሎ።
እቲ ባርዕ ኣብ ዝተኸሰተሉ እዋን፡ እቲ  

ለይታዊ ትልሂት ንጽገና ተዓጽዩ ከምዝነበረ 
ዝሓበሩ ጸብጻባት፡ ኩሎም እቶም ግዳያት 

ኣብ ምትዕርራይ እቲ ህንጻ ዝነጥፉ ዝነበሩ 
ሰራሕተኛታት ምዃኖም ጠቒሶም። 
ማናጀር ናይ’ቲ ለይታዊ ትልሂት 

ዝርከቦም ሸሞንተ ሰባት፡ ምስቲ ባርዕ 
ብዝተሓሓዝ ኣብ ትሕቲ ቀይዲ 
ከምዝኣተዉ ተፈሊጡ።
እቲ ኣዳራሽ ለይታዊ ትልሂት፡ ግቡእ 

መስርሕ ህንጻ ዘይኣማልአ ምዃኑ 
ዝሓበረ - ሓደ ካብ ላዕለዎት ሰብ-መዚ 
ቱርኪ፡ ካብ ጽፍሒ መሬት ኣዝዩ ትሒቱ 
ከምእተሰርሐ ከም ኣብነት ጠቒሱ።

ኣብ ናሚብያ፡ ዘይሕጋዊ ሃድን ሓርሽ ይብእስኣብ ናሚብያ፡ ዘይሕጋዊ ሃድን ሓርሽ 
ኣብ ዓመተ-2024 ምዝያዱ ተሓቢሩ። 
መንግስቲ ጠንቂ ናይ’ቲ ብዙሓት 
እንስሳታት ግዳይ ዝገብር ዘሎ ኩነታት 
ንምፍላጥ፡ መርመራታት ከምዘካይድ 
ኣፍሊጡ ኣሎ።
ኣብዘን ዝሓለፋ ሰለስተ ኣዋርሕ ጥራይ፡ 

ኣብ ናሚብያ ብውሕዱ 19 ኣብ 
ምጽናት ዝርከቡ ሓርሻት ከምእተሃድኑ 
ዝጠቐሱ ጸብጻባት፡ ፈጸምቱ ክሳብ ሕጂ 
ከምዘይተታሕዙ እዮም ዘመልክቱ።
ኣብ ዝተፈላለያ ሃገራት ምብራቕ 

ኣፍሪቃ፡ ቀርኒ ሓርሽ ንባህላዊ 
መድሃኒታታን ክቡር ዕንቊታትን 
ከምዘገልግል እዩ ዝንገር።
ስለዚ ድማ፡ እቲ ዘይሕጋዊ ሃድን ቀርኒ 

ሓርሽ - ንዝተፈላለዩ መዓላታት ተባሂሉ 
ከምእተፈጸመ ይግለጽ።
ኣብ ዓመተ-2023፡ ቍጽሪ ሓርሽ ኣብ 

ኣፍሪቃ ቅድሚኡ ምስ ዝነበረ ዓመት 
ክነጻጸር እንከሎ፡ ብ37 ሚእታዊት 
ከምዘንቈልቈለ ጸብጻባት ይጠቕሱ።
እዚ ከም’ዚ ኢሉ እንከሎ፡ ዝሓለፈ 

ዓመት ኣብ ደቡብ ኣፍሪቃ ዝተራእየ 
ዘይሕጋዊ ሃድን ሓርሽ፡ ምስ’ቲ ቅድሚኡ 
ዝነበረ ዓመት ክነጻጸር እንከሎ፡ ብተዓጻጻፊ 
ቁጽሪ ከምዝወሰኸ እዩ ተሓቢሩ።
መንግስቲ ደቡብ ኣፍሪቃ፡ ኣብ 2023 

ነቶም ኣብ ምጽናት ዝርከቡ ዓሌታት 
ሓርሽ ንምዕቃብ፡ ልዕሊ 2 ሚልዮን 

ዶላር ባጀት ብምስላዕ - ሓጹር እንስታት 
ከምዝደጐለ ጸብጻባት ይጠቕሱ።

ኣብዚ ሕጂ እዋን ኣብ ኣፍሪቃ - ኣስታት 
22 ሽሕ ሓርሽ ከምዘለዉ ይንገር።

ሎሚ ኣብ ERI-TV 

ሰዓት  መደብ

12፡00 ሃገራዊ መዝሙር
12፡02 ድራማ
12፡30 ዜና ትግርኛ
12፡50 ዜና ስፖርት
12፡55 ውድድር ሓፈሻዊ ፍልጠት  

         ቡያ
13፡30 ዜና ዓረብ
13፡45 ዕላል ጥበባት
14፡31 ተክ ኢንሳይት
15፡11 ፓኖራማ
15፡45 ናትራን  1ይ ክፋል
17፡00 ዜና ትግርኛ                                                                       
17፡18 ደርፊ  
17፡30 ዜና ዓረብ                                                                            
17፡45 ናትራን 2ይ ክፋል
19፡20 ፊዮሪና
20፡00 ዜና ትግረ
20፡15 ተኸታታሊት ፊልም ዕርፊ
21፡00 ዜና ትግርኛ
21፡25 ተኸታታሊት ፊልም               

          መስተንክር
22፡00 ዜና ዓረብ
22፡15 ኦኣሲስ
22፡30 ዜና እንግሊዝ
22፡40 እትመት

